
ДАР ИН ШУМОРА:

 Њафтанома дар Вазорати 
фарњанги Љумњурии 
Тољикистон тањти №0054/
РЗ сабти ном шудааст.
Дар њафтанома матолибе низ 
ба нашр мерасанд, ки ба мавќеи 
идора мувофиќ нестанд. 
Барои дар дигар нашрияњо 
чоп намудани матолиб ва 
иќтибосњо аз «Тољикистон» 
зикри манбаъ њатмист. Њуќуќи 
муаллифии њамаи матолиби 
шумора ба идораи њафтаномаи 
«Тољикистон» тааллуќ 
доранд ва тибќи ќонунгузории 
Љумњурии Тољикистон ва 
байналмилалї њифз карда 
мешаванд. Њафтанома аксњо ва 
маводњои љолибро аз шабакаи 
Интернет мавриди истифода 
ќарор медињад. Њафтанома 
масъулияти маводњои 
интиќодї ва хусусияти 
таблиѓотиро ба дўш надорад. 
Инчунин, ба мазмун ва санаду 
раќамњои маводи чопшуда 
муаллифон љавобгаранд.

ТЕЛЕФОНИ ИДОРА:
221-00-84, 
227-19-95
tojikiston@pressa.tj

ШУЪБАИ ЭЛОН ВА
РЕКЛАМА 
ш. Душанбе, хиёбони 
С. Шерозї 16
238-78-78, 44 640-99-88,
238-61-61
ads@rg.tj

ОБУНА ВА ФУРЎШИ 
РЎЗНОМАЊО 
918-66-82-64, 
221-41-11

ТЕЪДОДИ НАШР:
33 000 нусха.

Вазири энергетика ва захи-
раҳои оби Тоҷикистон Далер 
Ҷумъа гуфт, ки айни замон 
аз чор давлати аъзои лоиҳаи 
"CASA-1000" дар сетои он - 
Қирғизистон, Тоҷикистон ва 
Покистон корҳои сохтмонӣ 
пурра ба анҷом расид. Корҳо 
танҳо дар ҳудуди Афғонистон 
мондааст, ки баҳори соли 
2027 ба анҷом мерасад.

Вай дар ин бора зимни ҷа-
ласаи корӣ, ки дар шаҳри Ду-
шанбе вобаста ба баррасии 
раванди татбиқи лоиҳаи мин-
тақавии интиқоли нерӯи барқи 
"CASA-1000" баргузор гардид, 
таъкид кард.

Дар ин ҷаласа вазири 
энергетика ва захираҳои оби 
Тоҷикистон, роҳбарияти “Da 
Afghanistan Breshna Sherkat” 
(DABS), Бонки Ҷаҳонӣ ва 
ширкати пудратчӣ Kamani 
Engineering Corporation (KEC) 
ширкат доштанд.

Дар ин ҷаласа вазир қайд 
кард, ки татбиқи лоиҳаи 
"CASA-1000" барои таҳкими 
ҳамкориҳои минтақавӣ, ба-
ланд бардоштани эътимод ми-
ёни кишварҳои аъзо ва таъмини 
содироти нерўи барқи аз ҷиҳати 
экологӣ тоза аҳамияти стратегӣ 
дорад.

Дар ҷаласа намояндагони 
ширкати “Брешно” иброз до-
штанд, ки корҳои боқимонда 
дар ҳудуди Афғонистон тибқи 
нақшаи таҷдидшуда баҳори 
соли 2027 ба анҷом мерасад. 
Тобистони соли 2027 аллакай 
марҳилаи тиҷоратии лоиҳа оғоз 
меёбад.

Таъкид шудааст, ки анҷоми 
пурраи ин тарҳи муҳими мин-
тақавӣ ба рушди бозори энерге-
тикӣ, таҳкими амнияти энерге-
тикӣ ва густариши ҳамкориҳои 
иқтисодии байни кишварҳои 
аъзои лоиҳа мусоидат хоҳад 
намуд.

«CASA-1000» КАЙ 
БА КОР ОЃОЗ МЕКУНАД?

АМОНАТБОНК: 
АЗНАВБАЌАЙДГИРЇ ТО ИЮН 

ТОЉИКИСТОНУ ЌАЗОЌИСТОН: 
$1,2 МЛРД ГАРДИШИ САВДО

Муҳлати азнавбақайдги-
рии кортҳои Амонатбонк то 
моҳи июни соли ҷорӣ тамдид 
гардид. Ба иттилои Амонат-
бонк, то имрӯз наздики 60 
дарсади кортҳо дубора ба 
қайд гирифта шудаанд.

Тавре масъулини бонк хабар 
доданд, раванди азнавбақайд-
гирӣ моҳи январ оғоз гардида, 
ҳадафи он таъмини бехатарии 
молиявии муштариён, шаф-
фофияти амалиётҳо ва коҳи-
ши хавфҳои қаллобӣ мебошад. 
Барои идомаи бе мушкилии ин 
раванд, муҳлат то анҷоми се-
моҳаи дуюми сол дароз карда 
шуд.

Барои сабти дубораи корт 
ба муштариён SMS-паёмак 
ирсол мешавад. Дар сурати 
ҳозир нашудан дар давоми 30 
рӯзи баъди гирифтани паёмак, 
фаъолияти корти бонкӣ му-

ваққатан қатъ мегардад. Баъди 
муроҷиат ба бонк ва гузаштани 
сабти дубора, корт фаъол кар-
да мешавад.

Азнавбақайдгирӣ тавассути 
барномаи махсуси мобилӣ дар 
75 филиал ва 547 маркази хиз-
матрасонии бонк анҷом дода 
мешавад. 

Барои гузаштани сабти ду-
бора пешниҳоди шиноснома 
ва корти бонкӣ зарур буда, 
маълумоти муштарӣ дар бар-
нома ворид карда мешавад. 
Ҳамзамон акси корт, шинос-
нома ва селфии муштарӣ бо 
ҳуҷҷат гирифта мешавад.

Ба гуфтаи масъулини бонк, 
барои шахсони дорои маъюби-
ят ва онҳое, ки имкони ҳозир 
шудан ба филиалҳоро надо-
ранд, кормандон ба макони 
зисти онҳо рафта, хизматра-
сонӣ менамоянд.

Президенти Ҷумҳурии 
Тоҷикистон Эмомалӣ Раҳ-
мон бо Президенти Ҷумҳурии 
Қазоқистон Қосим-Жомарт 
Токаев дар шаҳри Остона му-
лоқот анҷом доданд.

Дар ҷараёни суҳбат ҷонибҳо 
вазъи кунунӣ ва дурнамои му-
носибатҳои дуҷонибаи Тоҷи-
кистону Қазоқистонро дар 
доираи шарикии стратегӣ ва 
ҳампаймонӣ баррасӣ наму-
данд.

Сарварони давлатҳо аз руш-
ди босуръати ҳамкорӣ дар ҳа-
маи самтҳо изҳори қаноатман-
дӣ карда, зарурати таҳкими 
муколамаи сиёсӣ, густариши 
равобити тиҷоративу иқтисодӣ 
ва ҷалби сармоягузориро таъ-

кид намуданд. Зикр гардид, ки 
ҳаҷми гардиши мол миёни ду 
кишвар дар соли 2025 ба 1,2 
миллиард доллар расидааст.

Ҷонибҳо бахшҳои саноат, 
нақлиёт, логистика ва кишо-
варзиро самтҳои калидии ҳам-
корӣ номида, инчунин рушди 
соҳаҳои рақамикунонӣ, инно-
ватсия, технологияҳои муосир 
ва зеҳни сунъиро аз афзали-
ятҳои ояндадор арзёбӣ наму-
данд.

Ин мулоқот дар доираи 
ҷаласаи навбатии Шурои 
сарони давлатҳои муассиси 
Фонди байналмилалии наҷо-
ти Арал 22-юми апрели соли 
равон дар шаҳри Остона бар-
гузор гардид.

Латофат КЕНҶАЕВА, 
Шоири халқии Тоҷикистон

Қоим ШУКРОНОВ, 
варзишгари ҷавони тоҷик

Турамо ҒУЛОМАЛИЕВА, 
омӯзгори тоҷик

САРИ САБЗ

- Борҳо гуфта будем, 
аммо сабабҳо ҳанӯз норӯшан 

аст... Масалан, чаро китобро дар қато-
ри туҳфаҳои кӯдакона ҷо намекунанд? 
Чаро дар қуттиҳои туҳфаҳои идона дар 
қатори шириниҳо як китоби хуб ҳам на-
мегузоранд? Аммо ин садои мо то ҳол ба 
ҷое нарасидааст.

- Агар садоятон расад, таҷрибаи хеле хуб 
мешавад, муаллимаи азиз. Хусусан барои 
ташкилоти ҷамъиятии “Истиқбол”. Ки-
тобҳои нашркардаи он зуд хонандаи худро 
меёбанд ва китобҳои нав чоп мешаванд.

- Пеш аз баромадан 
ба майдон ҳаяҷон дорам. Ам-

мо вақте мубориза оғоз мешавад, ҳа-
ма чизро фаромӯш мекунам... Рақиби 
душвортаринам аз Ӯзбекистон буд. Дар 
нимфинали Чемпионати ҷаҳон танҳо бо 
як хол мағлуб шудам. Он рақобат бароям 
дарси калон шуд.

- Худтаскиндиҳӣ албатта кори хуб 
аст, вале, мабодо ба чунин дарси калон 
одат накунед? Барои ҳамин, пеш аз ба-
ромадан ба майдон ҳама чизро фаромӯш 
кардан лозим, бахусус ҳаяҷонро.

- Хондан аз интернет 
мисли хӯроки бенамак аст. Ки-

тоб дар ҳама давру замон дар ҷойи аввал 
қарор дошт. Мутолиаи китоб, ба даст 
гирифтани он ва ҳатто бӯйи коғазаш ба 
кас ҳаловат мебахшад. Ман ба он назар 
нестам, ки интернет мавқеи китобро дар 
ҷамъият танг кунад.

- Ҳаҳаҳаҳ, шояд бо фикри он ки дар 
гурдаҳо намак ҷамъ нашаваду бӯйи ган-
дида нагирад, бисёриҳо аз китоб рӯй то-
фтаву ба интернет рӯ овардаанд.

ЌАЗОЌИСТОН 
БА ТОЉИКИСТОН 
БЕШТАР ЃАЛЛА 

МЕДИЊАД
Қазоқистон ният до-

рад, ки содироти зироати 
ғалладона ва маҳсулоти 
хӯрокворӣ ба Тоҷикистон-
ро густариш диҳад. Ин нук-
та дар вохӯрии Нурмаҳмад 
Аҳмадзода, директори 
Агентии захираҳои давла-
тии моддии Тоҷикистон бо 
Элдар Исмагулов, муови-
ни раиси Раёсати ширка-
ти “Продкорпоратсия”-и 
Қазоқистон зикр шудааст.

Гуфта мешавад, ки аз Қа-
зоқистон ба Тоҷикистон то 
1,3 млн тонна зироати ғалла 
ворид мекунанд. Ҳамчунин 
зикр мешавад, ки Душан-
бе на танҳо ба харидории 
ғалла, балки орду равғани 
офтобпараст низ ҳавасманд 
аст. 

Ёдовар мешавем, ки Қа-
зоқистон ба таври анъанавӣ 
содиркунандаи калидии 
гандум ва орд ба Тоҷики-
стон боқӣ мемонад.

КОЊИШИ
ВОРИДОТИ

ШАКАР
Дар се моҳи соли 2026 

ба Тоҷикистон зиёда аз 24 
ҳазор тонна шакар (қанд) 
ворид шудааст. Ҳар як ки-
лограми он ба ҳисоби ми-
ёна тақрибан 0,91 доллар 
буда, маблағи умумии ин 
маҳсулот 22,2 млн дол-
ларро ташкил додаааст.

Тибқи иттилои Хадамо-
ти гумруки Тоҷикистон, 
воридоти шакар дар муқо-
иса ба ҳамин давраи соли 
гузашта ба таври назаррас 
кам шудааст. Дар ифодаи 
пулӣ, ҳудуди 6,6 млн дол-
лар ё тақрибан 23% қоҳиш 
ёфтааст.

Ба иттилои манбаъ, 
қисмати зиёди воридот ба 
Русия рост меояд: наздики 
6,6 ҳазор тонна шакар ба 
маблағи ҳудуди 6 млн дол-
лар. Ҳамин тариқ, ҳиссаи 
Русия дар сохтори воридот 
ҳам аз рӯйи ҳаҷм ва ҳам 
нарх ҳудуди 27%-ро ташкил 
додааст. Ба ғайр аз Русия, 
шакар ҳамчунин аз дигар 
кишварҳо низ ба Тоҷики-
стон ворид мешавад, вале 
ҳаҷмашон кам аст.

Ба сурати умум, Тоҷики-
стон қариб пурра ба воридо-
ти шакар аз хориҷа вобаста 
аст. Аз рӯйи натиҷаҳои соли 
2025 ба ҷумҳурӣ ба маблағи 
беш аз 191 млн доллар зиёда 
аз 117,4 ҳазор тонна шакар 
ворид шудааст. 

Таниши низомӣ миёни Эрон, 
Амрико ва Исроил яке аз мав-
зуҳои доғ дар ҷаҳон боқӣ мемо-
над. Он ба иқтисоди ҷаҳон низ 
бетаъсир намонд. Болоравии 
нархи нафт, бесуботӣ дар бо-
зорҳои молиявӣ, заиф шудани 
занҷираҳои таъминот ва аф-
зоиши қиматӣ дар кишварҳои 
гуногун аз ҷумлаи паёмадҳои 
он ба шумор мераванд. Ин мав-
зуъро дар суҳбати рӯ ба рӯ бо 
коршиноси масоили иқтисодӣ 
Абдурақиб Қодиров ба миён 
гузоштем. 

ЗАРБАИ АВВАЛ

- Аз оғози танишҳои шадид 
миёни Эрон, Амрико ва Исроил 
қариб ду моҳ сипарӣ мешавад. 
Ба назари шумо, аввалин зар-
баи иқтисодӣ ба кадом бахшҳои 
иқтисоди ҷаҳон расид: энергети-
ка, логистика, бозорҳои молиявӣ 
ё тиҷорати байналмилалӣ?

- Он чӣ рух дод, аз нигоҳи 
таҳлилгарони ҷаҳонӣ баррасӣ 
шуда истодааст. Амрико ва 
Исроил бо ин амале, ки анҷом 
доданд, ба истилоҳ “ҷинро аз 
кӯза раҳо карданд”. Баъзеҳо 
гуфтанд, ки “хирси хуфтаро бе-
дор намуданд”. Ҳатто як идда 
коршиносон изҳор доштанд, ки 
гулӯгоҳи Ҳурмуз танҳо як воҳи-
ди ҷуғрофию табиӣ нест, балки 
он гулӯгоҳи иқтисоди ҷаҳон аст. 
Агар он баста шавад, иқтисоди 
ҷаҳон гулӯгир мешавад. Ин 
тавсифҳо аз диди аввал як навъ 
образнок ва шоирона ҳастанд. 
Аммо бозгӯи воқеияти ҳол ме-
бошанд. Имрӯз, агар гулӯгоҳи 
Ҳурмуз баста шавад, ҳатто дар 
Бангладешу Бразилия, Африқои 
Ҷанубӣ низ таъсири онро эҳсос 
мекунанд. 

- Гулӯгоҳи Ҳурмуз масири 
бисёр стратегӣ аст. Имрӯз баҳс 
низ байни Эрону Амрико атрофи 
он зиёд аст. Аз нигоҳи шумо, ин 
гулӯгоҳ барои иқтисоди ҷаҳон чӣ 
аҳамият дорад?

- Аз диди ҷуғрофӣ гулӯгоҳи 
Ҳурмуз дар баҳри Араб ҷойгир 
аст. Баҳри Араб, агар аз нимҷа-
зираи Арабистон шуруъ шавад, 
то нимҷазираи Ҳиндустон ме-
расад. Гулӯгоҳи Ҳурмуз ду соҳил 
дорад. Яке дар ихтиёри Эрон 
аст, дигаре дар ихтиёри Уммон. 
Гулӯгоҳ масири дароз аст. Ба ис-
тилоҳи эрониҳо, тангаи Ҳурмуз 
як гулӯгоҳ дорад, ки он ҳудудан 
30 километр аст. Эрониҳо дар ду 
соҳиле, ки ба ҳам пайванданд, 
монеа пеш оварданд. Онро чӣ 
гуна сохтанд? Аз заврақҳои ар-
тилерӣ истифода мекунанд, ки 
киштиҳои борбару нафткашро 
ҳадаф қарор медиҳанд. Баъзан, 
вақте ки ҳадаф қарор медиҳанд, 
ба киштӣ осеб мерасонанд. Ам-
мо баъдан, оташи огоҳкунанда 

ё хориҷкунанда медиҳанд. Ин 
заврақҳои артилерӣ аз паноҳ-
гоҳҳои зеризаминӣ, ки дар 
соҳили Халиҷ сохта шудаанд 
ва аксаран нонамоён ҳастанд, 
берун меоянд ва хеле босуръат 
ҳастанд. Дар паноҳгоҳҳо паноҳ 
мебаранд.

Агар аз диди бозори наф-
ти ҷаҳонӣ назар кунем, дар як 
шабонарӯз ҳудуди 100 милли-
он бушка, ё 10 фисади нафти 
ҷаҳонӣ аз ҳамин тангаи Ҳур-
муз убур мекунад. Аз ин ҷо 
кишварҳои нафтхези дунё, хусу-
сан Арабистони Саудӣ, Амора-
ти Араб, Қатар, Кувайт ва Эрон 
нафти худро ба Уқёнуси Ҳинд 
ворид мекунанд ва аз он ҷо ба 
Чину Аврупо мераванд. Вақте 
ки масир баста шуд, буҳрони 
шадид ба миён меояд. Ҳоло ис-
теъмол дар дунё дар ҳоли афзо-
иш аст, талаботро қонеъ карда 
намешавад. Имрӯз мебинем, 
вақте ки танга баста шуд, дар 
Бангладеш, Ҳиндустон муш-
кили гази моеъ ба вуҷуд омад. 
Аввал навбатпоӣ буд. Баъди гу-
зашти он ҳукуматдорон маҷбур 
шуданд, ки як навъ лимит ё 
меъёрро барои харидории нафт 
муқаррар кунанд.

- Дар бозори Аврупо чӣ рух 
дод?

- Ҳанӯз Аврупо дарк накарда-
аст. Зеро кишварҳои Аврупо за-
хираҳои стратегиеро, ки доранд, 
истифода мебаранд. Дар Авру-
по қабл аз ҳама ҳамон навъи 
сӯзишворие, ки хусусияти ави-
атсионӣ дорад, яъне керосини 
авиатсионӣ, ки барои ҳавопай-
моҳо истифода мешавад, захи-
раи он тӯли чанд ҳафта кифоят 
мекунад. Аммо баъзе маъмурон 
гуфтанд, ки аз ҳавопаймо, нақ-
лиёт камтар истифода кунед, 
бештар пиёда равед. Яъне, ин 
мушкилотро ҷомеаи Аврупо дар 
моҳи оянда эҳсос мекунад.

Аммо Хазинаи Байналмила-

лии Асъор диди ояндабиниро ба 
ҷаҳониён арз дошт. Агар муш-
кил байни Эрону Амрико дар 
ҳамин моҳи апрел ҳал нашавад, 
тангаи Ҳурмуз то тобистон баста 
шавад, иқтисоди ҷаҳон дучори 
таназзул мешавад. Дар ибтидои 
сол ниҳодҳои молиявии ҷаҳонӣ, 
иқтисоди ҷаҳонро дар соли 2026 
ҳадди ақал 3 фисад рақам зада 
буданд. Аллакай ин рақамҳо бо-
збинӣ мешаванд. Баъеҳо хуш-
бин ҳастанд, аммо бархеи дигар 
нигоҳи манфӣ доранд. Ҳоло на 
танҳо дар бозори нафт, балки дар 
бозори гази табиӣ низ мушкил 
эҳсос мешавад. Дар натиҷаи ҳам-
лаҳои ҷавобии Эрон бузургтарин 
корхонаи гази табиӣ дар Қатар 
мавриди ҳадаф қарор гирифт. 
Ин коргоҳ таъминкунандаи га-
зи моэъи Аврупо мебошад. Ай-
ни ҳол он тахриб шуда ва фаъол 
нест. На 1 солу 2 сол, балки ҳу-
дуди 5 сол таъмиру барқарор ме-
шавад. Ҳатто, иқтисодшиносҳо 
гуфтанд, ки агар мушкили Эрону 
Амрико ҳал шавад, болоравии 
нарх, таъсири он то охири сол 
идома мекунад. Зеро занҷираҳои 
иқтисодӣ канда шуданд, пой-
гоҳҳои нафткаш мавриди ҳадаф 
қарор гирифтанд. Корхонаҳое, 
ки ба коркарди нафт машғул бу-
данд, онҳо низ мавриди ҳамла 
қарор гирифтанд. Барои барқа-
рор кардани онҳо 1 солу 2 сол 
кифоя намекунад.

МАНФИАТИ АМРИКО

- Агар интиқоли нафт тавас-
сути масири Ҳурмуз, ҳатто барои 
моҳҳои оянда қатъ ё халалдор 
гардад, ба бозори ҷаҳонӣ чӣ таъ-
сир мерасонад?

- Киштиҳои амрикоӣ аз тан-
гаи Ҳурмуз кам убур мекунанд. 
Амрико аз нигоҳи нафту газ худ-
кифо аст. Бузургтарин содир-
кунандаи нафт дар дунё аст. Ба 
гулӯгоҳи Ҳурмуз, ба нафте, ки аз 

ГУЛЎГОЊИ ЊУРМУЗ
иќтисоди љањонро гулӯгир мекунад?

ВАҚТЕ ДАР ЯК КАНОРИ ДУНЁ ХУРӮСЕ 
БОНГ МЕЗАНАД, ДАР ГӮШАИ ДИГАРИ 
ДУНЁ САДОИ ОН ШУНИДА МЕШАВАД.

Хабарнигори "Тоҷикистон" Усмон Раҳимзода ҳангоми мусоҳиба 
бо коршиноси масоили иқтисодӣ Абдурақиб Қодиров

халиҷи Форс истихроҷ мешавад, 
ҳеҷ ниёз надорад. Аммо барои 
танзими нархе, ки дар дунё ҳаст, 
амрикоиҳо манфиатдоранд. Ча-
ро? Онҳо маҷбур шуданд таҳти 
талошҳое, ки Эрон барои баста-
ни Ҳурмуз кард, аввал нафти 
Русияро, ки зери таҳрим қарор 
дошт, як моҳ иҷозати фурӯш 
диҳанд. Баъдан ин муҷаввизро 
як моҳи дигар тамдид карданд. 
Русҳо аз ин манфиати бештар 
бардоштанд. Ин ҷо як масъала 
аст ва эрониҳо дарк карданд: 
гулӯгоҳи Ҳурмуз метавонад аз 
диди иқтисодӣ ва молиявӣ ман-
фиати бештар дошта бошад. 

- Чӣ гуна?
- Иқтисоддонҳо рақам за-

данд, ки агар тангаи Ҳурмузро 
Эрон пулакӣ кунад, зиёда аз 100 
миллион доллар дар як сол фо-
ида мебинад. Яъне, фоидае, ки 
Эрон аз ҳисоби фурӯши нафту 
газ мебинад, ҳудуди 50-60 мил-
лиард доллар аст. 

БУҲРОНИ ИҚТИСОДӢ

- Оё таниши Эрону Амрико 
метавонад ба буҳрони нави иқти-
содии ҷаҳонӣ замина гузорад?

- Аллакай буҳрони иқтисодӣ 
шуруъ шудааст. Бисёриҳо баъди 
буҳроне, ки дар замони корона-
вирус шуда буд, умед доштанд, 
ки дунё аз диди иқтисодӣ шуко-
фо хоҳад шуд. Аммо зиёне, ки аз 
таниши низомӣ байни Амри-
кову Исроил ва Эрон ба миён 
омад, аз таъсири коронавириус 
низ бештар аст.

- Аз кадом дидгоҳ?
- Якум, ин низоъ фазои эъ-

тимодро аз байн бурд. Ҳатто ар-
зиши тило поён рафт. Аммо дар 
замони коронавирус арзиши 
тило поён нарафта буд. Чунки 
бонкҳои марказӣ тилоро барои 
рӯзи мабодо, ҳолатҳои буҳронӣ 
захира мекунанд. Вақте ки ҳо-
лати буҳронӣ ба миён омад, 
дар бозор таваррум рӯ зад. Да-
страсӣ ба захираҳои асъор кам 
шуд. Ба хотири нигоҳ доштани 
қурби пулҳои миллӣ, дар на-
тиҷа бонкҳо маҷбур шуданд, ки 
захираҳои старегиро ба бозор 
бароранд. Амрико, кишварҳои 
Аврупо чӣ кор карданд? Онҳо 
захираҳои стратегии нафту газ 
доштанд, ба бозор бароварданд. 
Ҳатто имтиёзҳои андозӣ муқар-
рар карданд. Дар соли корона-
вирус чунин набуд.

Дуюм, эътимод ба доллар 
коҳиш ёфт. 

Сеюм, занҷираҳои иқтисодӣ 
аз байн рафтанд. Иқтидорҳои 
истеҳсолӣ, ки тӯли даҳсолаҳо 
бунёд шуда буданд, осеб ди-
данд. Онҳоро дубора бояд 
барқарор кард.

(Давомаш дар сањ. 6)

Вакилони Думаи давла-
тии Русия аз ин, ки шумо-
раи зиёди муҳоҷирон ронда 
шудаанд, изҳорӣ қаноат-
мандӣ кардаанд. Вячеслав 
Володин, раиси палатаи 
поёнии парлумони Русия 
инро натиҷаи қабули қоида-
ву қарорҳои нав дар самти 
муҳоҷират хонда, ситоиш 
кардааст.

Ба гуфтаи вай, танҳо дар 
моҳи март аз қаламрави Ру-
сия 14 ҳазор муҳоҷир ронда 
шудааст. Дар маҷмуъ, давоми 
як соли ахир Маскав 72 ҳа-
зор нафар хориҷиро депорт 
ё ихроҷ кардааст.

Володин ҳушдор додааст, 
ки ин ҳанӯз поёни кор нест 

ва қонуну қоидаҳои муҳоҷи-
рат боз сахттар хоҳанд шуд. 
Парлумони Русия ба қабули 
6 тарҳи дигари қонуне омо-
дагӣ мегирад, ки ба гуфтаи 
вакилон, бо тасвиби он назо-
рат ба кору зиндагии муҳоҷи-
ронро сахту душвор мекунад.

Хабаргузории эронии 
ИСНА рӯзи 20-уми апрел ха-
бар дод, ки Фурудгоҳи бай-
налмилалии Имом Хумайнӣ 
ва Фурудгоҳи Меҳробод - ду 
фурудгоҳи асосии Теҳрон 
боз шудаанд.

Ин хабаргузорӣ ба нақл 
аз Созмони ҳавопаймоии он 
кишвар навишт, ки "иҷозат-
номаи анҷоми парвозҳои му-
софирбарӣ дар фурудгоҳҳои 
Имом Хумайнӣ ва Меҳробод 

аз 20-уми апрел содир шу-
дааст".

Хабари боз шудани ду 
фурудгоҳи аслии пойтах-
ти Эрон дар ҳоле нашр ме-
шавад, ки ҳанӯз аз идомаи 
музокирот ва созиш миёни 
тарафҳо хабаре нест. 

Дар пайи ҳамлаи Амрико 
ва Исроил ба Эрон фуруд-
гоҳҳои ин кишвар бинобар 
чораҳои амниятӣ парвозҳои 
худро қатъ карда буданд.

Хушҳолии Володин 
аз ихроҷи муҳоҷирон

Фурудгоҳҳои Теҳрон
боз шуданд

Чанд соат қабл аз поёни 
муҳлати оташбаси дуҳаф-
таӣ миёни Амрико ва Эрон, 
Доналд Трамп, раисҷумҳу-
ри Иёлоти Муттаҳида эълон 
кард, ки бо дархости Поки-
стон муддати ин оташбасро 
дароз кардааст. Теҳрон то 
кунун дар ин маврид расман 
изҳори назар накардааст. 
Ҳамин тариқ, ҳанӯз маълум 
нест, ки даври дуюми музо-
кироти Вашингтон ва Теҳрон 
баргузор мешавад ё не.

Доналд Трамп чанд соат 
пеш дар нигоштае дар саҳи-
фаи “Truth Social”-и худ гуфт, 
ки оташбас то замони ироаи 
пешниҳоди Теҳрон ва поёни 
музокирот идома хоҳад ёфт.

Эрон ба ин изҳороти Трамп 
то ҳол расман посух нагуфта-
аст. Хабаргузории эронии “Та-

сним” навишт, ки Эрон барои 
ин оташбас дархосте пешниҳод 
накардааст ва мавқеи Теҳрон 
“баъдтар расман эълон хоҳад 
шуд”.

Вале қароргоҳи марказии 
“Хотамуланбиё”-и Эрон эълон 
кард, ки Нерӯҳои мусаллаҳи 
ин кишвар омодаи ҷанг буда, 
“дар сурати таҷовуз” ба хоки 
Ҷумҳурии Исломӣ ба он посух 
хоҳанд дод.

Иброҳим Зулфиқорӣ, сухан-
гӯи ин қароргоҳ ҳушдор дода-
аст, ки “бо назардошти таҳди-
дҳои батакрори раисҷумҳури 
Амрико ва фармондеҳони 
артиши ин кишвар”, нерӯҳои 
мусаллаҳи Эрон “дар ҳолати 
омодабош қарор доранд”.

Ӯ илова кардааст, ки агар 
ба Эрон ҳамла шавад, Теҳрон 
омода аст “фавран ва қудрат-
мандона ба ҳадафҳои аз пеш 

муайяншуда”-и душман зарба 
занад. 

Шаҳбоз Шариф, нахуства-
зири Покистон аз Доналд 
Трамп барои пазириши дар-
хости Исломобод ва дароз кар-
дани оташбас, ки ба гуфтаи ӯ 
заминаи талошҳои диплома-
тии ҷориро фароҳам мекунад, 
ташаккур кардааст.

Стефан Дуҷаррик, сухангӯи 
дабири кулли Созмони Мила-
ли Муттаҳид гуфт, ки оташбас 
“як қадами муҳим дар самти 
коҳиши танишҳо ва эҷоди фа-
зои муҳим барои дипломатия 
ва таҳкими эътимод байни 
Эрон ва Амрико аст”.

Ба гуфтаи ӯ, Антониу Гутер-
риш, дабири кулли ин созмон 
ҷонибҳоро ташвиқ мекунад, ки 
ин равандро тавассути вайрон 
накардани оташбас ва ишти-
роки созанда дар музокирот 

тақвият диҳанд.
Дар ҳамин ҳол, Кохи Сафед 

эълон кард, сафари Ҷей Дӣ 
Вэнс, ноиби Доналд Трамп ба 
Покистон барои музокироти 
сулҳ лағв шудааст. Интизор 
мерафт, ки Венс дуюмин бор 
дар ин моҳ ба Исломобод са-
фар кунад ва рӯзи чоршанбе бо 
мақомоти Эрон барои дастёбӣ 
ба созиши хатми ҷанг вориди 
музокира шавад.

Пеш аз ин хабаргузории 
“Тасним” навишта буд, ки 
ҳайати эронӣ барои гуфтугӯ 
бо амрикоиҳо ба Исломобод 
намеравад ва тасмими ширкат 
накардани Теҳрон дар музоки-
рот қатъӣ аст. Ин расона на-
вишт, ки Эрон ба далели вазъ-
ияти кунунӣ, иштирок дар ин 
музокиротро “як навъ талафи 
вақт” медонад.

Қаблан Амирсаид Ирвонӣ, 
намояндаи Эрон дар Созмо-
ни Милал гуфта буд, ки агар 
Амрико муҳосираи баҳрии 
бандарҳои ҷанубии Эронро 
поён диҳад, Теҳрон ҳозир аст 
дар музокироти Исломобод 
ширкат кунад.

Оташбаси дуҳафтаӣ миёни 
Вашингтон ва Теҳрон пас аз 
40 рӯзи ҷанг дар Ховари Ми-
ёна, ки бо таҷовузи Амрикову 
Исроил ба Эрон оғоз шуда, бо 
ҳамлаҳои Ҷумҳурии Исломӣ 
ба Исроил ва таъсисоти Иёло-
ти Муттаҳида дар кишварҳои 
арабӣ идома ёфта буд, ба даст 
омад ва имрӯз, 22-юми апрел 
бояд ба поён мерасид.

Пас аз созиши оташбаси 
дуҳафтаӣ Эрон ва Амрико 
барои хатми ҷанг дар Поки-
стон беш аз 20 соат музокира 
карданд, вале ба натиҷае даст 
наёфтанд.  

ОТАШБАС БА УМЕДИ МУЗОКИРА
Теҳрон бо кадом шарт вориди гуфтугӯ мешавад?

РУСИЯ 
ИНТИЌОЛИ 
НАФТИ 
ЌАЗОЌИСТОНРО 
МАНЪ 
МЕКУНАД?

Хабаргузории "Рей-
терз" рӯзи 21-уми апрел 
ба нақл аз се манбаъ гу-
зориш дод, ки Русия қасд 
дорад аз аввали моҳи май 
интиқоли нафт аз Қазоқи-
стон ба Олмонро аз та-
риқи хати лӯлаи "Дружба" 
қатъ кунад.

Манбаъҳои "Рейтерз", ки 
нахостанд номашон ошкор 
шавад, гуфтанд, ки ҷадвали 
ислоҳшудаи содироти нафт 
ба Олмон ва Қазоқистон 
фиристода шудааст.

"Рейтерз" қатъи ин-
тиқоли нафтро ба танишҳо 
байни Маскав ва Берлин 
бинобар ҷанги Русия дар 
Украина рабт додааст.

Дмитрий Песков, су-
хангӯи раёсати ҷумҳури 
Русия гуфтааст, ки аз 
қатъи интиқоли нафт ха-
бар надорад ва бояд ин су-
олро аз ширкатҳои зирабт 
пурсид.

Хабаргузории русии 
"Интерфакс" ба нақл аз 
Песков навишт, ки "ман 
дар ин бора маълумоте 
надорам. Шумо бо шир-
катҳои дахлдор тамос би-
гиред. Мо талош хоҳем 
кард вазъро рӯшан кунем, 
аммо ман омода нестам ҳеч 
посухе бидиҳам".

Ба гузориши "Рейтерз", 
Вазорати энержии Қазоқи-
стон ва ҳукумати Олмон ба 
дархостҳо барои ибрози на-
зар посух надодаанд.

Дар соли 2025 содироти 
нафт аз Қазоқистон ба Ол-
мон аз тариқи хати лӯлаи 
Русия тақрибан ба 43 ҳазор 
бушка дар рӯз расид, ки 
нисбат ба соли 2024-ум 44 
дарсад бештар буд.

Дар як қатор боғҳо ва 
ҷойҳои ҷамъиятии шаҳрҳои 
Душанбе, Бохтар, Кӯлоб ва 
Хоруғ шабакаи Green Wi-Fi 
фаъолият мекунад. Дар ин 
бора Хадамоти алоқаи Тоҷи-
кистон хабар медиҳад. Ба 
иттилои ин ниҳод, Wi-Fi-и 
ройгон дар боғҳои шаҳрҳо 
бештар мешавад. 

***

Тоҷикистон барномаҳои 
махсус қабул кардааст, то 
ҳайвонҳои нодирро ҳифз 
кунад. “Аз ҷумла барои 
ҳифзи гуногунии биологӣ 
дар ҷумҳурӣ барномаҳои 
ҳифзи бабри барфӣ ва 
барқарорсозии саршумори 
бузи пармашох ва гӯсфанди 
кӯҳии Марко Поло мавриди 
татбиқ қарор доранд”,- ит-
тилоъ дод дафтари матбуоти 
раисҷумҳури Тоҷикистон.

***

Дар вилояти Хатлон 
бастан ва бекор кардани 
ақди никоҳ кам шудааст. 
Ба иттилои шуъбаи САҲШ, 
давоми се моҳи соли ҷорӣ 
дар вилоят 345 ҳолати бе-
кор кардани ақди никоҳ ба 
қайд гирифта шудааст, ки 
ин омор дар ҳамин давраи 
соли гузашта 449 ҳолатро 
ташкил медод. Ба гуфтаи 
манбаъ, дар ин давра 5 ҳазо-
ру 433 ҳолати бастани ақди 
никоҳи шаҳрвандон ба қай-
ди давлатӣ гирифта шудааст, 
ки ин омор дар се моҳи соли 
2025-ум 7 ҳазору 340 ҳолатро 
ташкил медод.

***

Дар Тоҷикистон масоҳати 
минтақаҳои махсус ҳифзша-
ванда ба 22% расидааст. Ин-
ро президенти Тоҷикистон, 
Эмомалӣ Раҳмон дар ниша-
сти Остона эълон кард. Ӯ ин-
чунин қайд кард, ки кишвар 
барномаи сабзсозии кишвар-
ро то соли 2040 қабул карда-
аст, ки шинондани беш аз 1 
млрд дарахтро барои барқа-
рор кардани экосистемаҳои 
ҷангал дар бар мегирад. 

***

Дар ҷаласаи Шурои 
соҳибкории Русияву Тоҷи-
кистон додугирифти маҳ-
сулоти кишоварзӣ баррасӣ 
шуд. Раиси вилояти Суғд 
Раҷаб Аҳмадзода зикр кард, 
ки дар вилоят меваҳои хуш-
сифат, аз ҷумла зардолу, 
шафтолу, гелос, ангур ва 
анор истеҳсол мешавад. Ба 
гуфтаи вай, дар вилоят зи-
ёда аз 80 ҳазор гектар боғ 
мавҷуд буда, дар вақти мав-
сим ҳамарӯза то ҳазор тонна 
маҳсулоти содиротӣ ба бо-
зорҳои Русия интиқол дода 
мешавад. 

Дар Душанбе як хонандаи мактаб дух-
тареро, ки мехост худкушӣ кунад, наҷот 
додааст.

Ба иттилои Раёсати ВКД дар Душанбе, 
дар ин ҳодиса як духтари ҷавон аз пойтахт 
рӯзи 19-уми апрел бо қасди худкушӣ ху-
дро ба дарёи Душанбе партофтааст. Ин ҳо-
латро, ки тахминан соати 21:00 дар кӯчаи 
Соҳилӣ, дар зери пули наздикии бозори 
собиқ “Султони Кабир” рух додааст, Раҳ-
матулло Мардиктоев, хонандаи синфи 11-и 
МТМУ №40-и ноҳияи Фирдавсӣ мушоҳида 

карда, ба ҷавондухтар фавран ёрии таъҷилӣ 
расонидааст. 

“Бо талоши ӯ ҷавондухтар аз об баро-
варда шуда, ба Муассисаи давлатии “Бе-
морхонаи Истиқлол” интиқол дода шуд”,- 
навиштааст манбаъ. Мақомот сабаби даст 
задани духтар ба худкуширо муноқишаи 
оилавӣ арзёбӣ кардаанд. Ҳоло ӯ таҳти назо-
рати табибон қарор доштааст.  Милитсияи 
Душанбе ба хонандаи мактаб “барои иҷрои 
қарзи шаҳрвандӣ ва наҷоти ҷавондухтар 
аз сӯйиқасди худкушӣ” миннатдорӣ баён 
кардааст.

МАКТАББАЧА ДУХТАРРО АЗ МАРГ НАЉОТ ДОД

РЕЉАИ НАВИ КОРИ 
ТАРАБХОНАЊО, МАЃОЗАЊО... ДАР ДУШАНБЕ

ТАЪСИРИ ҶАНГ БА 
ТОҶИКИСТОН

- Аз нигоҳи шумо, дар тани-
ши низомиии Эрону Амрико ва 
Исроил кадом кишварҳо бештар 
осеб диданд? 

- Кишварҳои Араб, ҳампай-
мони Амрико захираҳои сар-
шори нафту газ доранд, аммо 
ба кӣ мефурӯшанд? Боз ба ҳа-
мон кишварҳое, ки истеъмол-
гар ҳастанд: Аврупо, Амрико 
ва дигар кишварҳо. Баъдан, 
кишварҳои нимҷазираи Араб 
- Арабистони Саудӣ, Амора-
ти Муттаҳида, Кувайт, Қатар, 
Баҳрайн, Уммон ва ғайрра пу-
леро, ки аз фурӯши нафту газ 
ба даст меоранд, ба иқтисоди 
кишварҳои истеъмолгар сармо-
ягузорӣ мекунанд. Онҳо пулҳои 
сармояи худро дар бонкҳои худ 
нигоҳ намедоранд.

- Чӣ гуна танишҳо миёни 
Эрону Амрико ба Тоҷикистон 
ва кишварҳои Осиёи Марказӣ 
таъсир мерасонанд?

- Иқтисоди дунё як орга-
низмро мемонад. Вақте ки дар 
як канори дунё хурӯсе бонг ме-
занад, дар гӯшаи дигар он шу-
нида мешавад. Масалан, тангаи 
Ҳурмуз яке аз шоҳрагҳои хун-
гарди иқтисоди дунё аст. На-
фте, ки аз тангаи Ҳурмуз убур 
мекунад, барои кулли дунё аст. 

Мо дар бораи паёмадҳо 
мегӯем. Як мисоли мушаххас 
меорам. Нуриҳои минералие, 
ки дар Тоҷикистон ба фурӯш 
гузошта мешаванд, аз тангаи 
Ҳурмуз убур намекунанд. Ис-
теҳсоли кишварҳои Ӯзбеки-
стон, Қазоқистон ва Русия 
аст. Пас чӣ гуна арзиш якбора 
боло рафт? Яъне, ба кишварҳои 
Осиёи Маркази аллакай таъ-
сири худро расонд. Зеро тав-
лидгарони нуриҳои минералӣ 
мебинанд, ки дар бозори дунё, 
аз ҷумла Ҳиндустон, Бразилия 
арзиши нуриҳои минералӣ 
боло рафт, онҳо низ чунин ме-
кунанд. Яъне, ин ҷо манфиат 
низ ҳаст. Ин ҳоло ибтидои таъ-
сир аст. Ҳоло таъсири пурраро 
кишварҳои Осиёи Марказӣ ҳис 
накардаанд.  

ШИКАСТИ ЧИН, КОҲИШИ 
ЭЪТИМОДИ АМРИКО

- Коршиносон ҳадс мезананд, 

ки яке аз ҳадафҳои асосии та-
нишҳои миёни Эрону Амрико 
маҳдуд кардани нуфуз ва рушди 
иқтисодии Чин аст...

- Бале чунин ҳам ҳаст. Зеро 
Чин аз ҳама бештар манфиат-
дори нафти Эрон аст. Нафти 
Эронро бо арзиши хеле паст 
мехарад. Ҳатто касе намедонад, 
ки он чанд аст. Ҳатто баъзан на 
ба ивази пул, балки бар ивази 
молу коло мубодила мекунад. 
Инчунин, нафти Эрон бо юан 
харидаву фурӯхта мешавад. 
Чин дар инфрасохтори Эрон 
ҳам саҳм мегузорад. Аксари 
сармоягузорони Чин дар ҳаво-
диси ахир зиён диданд. Ҳадафи 
Амрико ба зону задани рушди 
иқтисоди Чин аст. Зеро қоби-
лияти харидории Чин аз Амри-
ко гузаштааст. Бубинед, қабл аз 
сафаре, ки Президенти Амрико 
ба Чин дошт, ҳамин ҳодиса су-
рат гирифт. 

- Барои кишварҳои хурду 
осебпазир, мисли Тоҷикистон, 
дар чунин шароити геосиёсӣ 
кадом сиёсати иқтисодӣ муҳим 
аст: захира намудани маҳсулоти 
стратегӣ, назорати бозор, дивер-
сификатсияи воридот ё таҳкими 
амнияти энергетикӣ?

-  Дар чунин шароит 
кишварҳое зиён мебинанд, 
ки вобастагии зиёд ба бозори 
ҷаҳонї доранд. Вақте ки як 
давлати миллӣ зиёда аз 50 фи-
сади эҳтиёҷоти дохилии бозори 
худро аз хориҷи кишвар ворид 
мекунад, осебпазир аст. Вақ-
те ки як кишвар ҳамагӣ 10-20 
фисади эҳтиёҷоти худро аз бе-
рун ворид мекунад, аз нигоҳи 
иқтисодӣ соҳибихтиёр аст. Зе-
ро иқтисод таъин ва муайянку-
нандаи сиёсат аст. 

Ҳамчунин, дар танишҳои 
ахир миёни Амрико ва Эрон 
кишварҳое осеб мебинанд, ки 
истеҳсол ва захираҳои нафту 
газ ва нуриҳои минералӣ надо-
ранд. Кишварҳое, ки маҳсулоти 
истеъмолии худ, масалан, ган-
дум, равғани растанӣ, шакар ва 
ба ин монандро аз хориҷ ворид 
мекунанд, зиён мебинанд. Зе-
ро арзиши ин намуд маҳсулот 
дар бозор боло меравад. Он чӣ 
имрӯз дар бозор ба фурӯш гузо-
шта мешавад, захира ва ҳосили 
соли гузашта аст. Ҳосили им-
сола аллакай қимат мешавад. 
Хароҷоти сӯзишворӣ, нуриҳои 
минералӣ афзоиш меёбад. Дар 
натиҷа нархи ниҳоии нарх боло 
меравад.

Мусоҳиб:
Усмон РАҲИМЗОДА

Тибқи маълумоти расмӣ, 
Ҳукумати Тоҷикистон рӯзи 
19-уми март лоиҳаи тағйирот 
ба Созишномаи байниҳуку-
матии соли 2018-ро ба имзо 
расонидааст. Ин созишнома, 
ки ибтидо сафарҳои бераво-
дидро барои шаҳрвандони ду 
кишвар ба муҳлати то 30 рӯз 
пешбинӣ мекард, акнун ме-
тавонад бо як тағйири муҳим 
такмил ёбад: иҷозаи сафар бо 
шиносномаи дохилӣ.

Ин тағйирот маънои онро 
дорад, ки шаҳрвандони ҳар 
ду кишвар дар сурати анҷоми 

расмиёти дохилӣ метавонанд 
бидуни шиносномаи хориҷӣ 
ба қаламрави ҳамдигар ворид 
шаванд. Яъне, рафтуомад со-
датар, дастрас ва камхарҷтар 
мегардад.

Бино ба иттилои Радиои 
“Озодӣ”, ҷониби Ӯзбекистон 
аллакай ин лоиҳаро пазируфта 
ва имзо кардааст ва ҳоло мун-
тазири тасдиқи ниҳоии он аз 
ҷониби Тоҷикистон мебошад. 

Бо вуҷуди ин, баъзе маҳду-
диятҳо низ пешбинӣ шудаанд. 
Аз ҷумла, ин тартиб танҳо ба-
рои сафарҳои мустақим миё-
ни ду кишвар амал мекунад. 
Агар шаҳрванди Тоҷикистон 
аз Ӯзбекистон ба кишвари се-
юм, масалан ба Русия сафар 
карданӣ бошад, бояд ҳатман 
шиносномаи хориҷӣ дошта 
бошад. Ҳамин қоида нисбати 
шаҳрвандони Ӯзбекистон низ 
татбиқ мегардад.

Тоҷикистону Ӯзбекистон 
кишварҳое ҳастанд, ки як дав-
раи душвори муносибатҳоро 
пушти сар карданд. Аммо аз 
соли 2018 ба ин ҷониб муно-
сибатҳои ҳамсоякишварҳо ба 
таври назаррас беҳтар шуданд. 
Сафари давлатии Мирзиёев ба 

Тоҷикистон дар соли 2018 як 
нуқтаи гардиш дар ин раванд 
гардид. Давоми ин солҳо ак-
сари масоил миёни ду кишвар 
ҳал шуданд.  

Яке аз масоиле, ки борҳо 
мавриди гуфтугӯ қарор меги-
рифт, иҷозаи сафар бо шинос-
номаи дохилӣ буд. Чун барои 
мардуме, ки хешу табор, бозор 
ва ҳатто зиндагии ҳаррӯзаашон 
ба ҳар ду ҷониби сарҳад пай-
ванд дорад, чунин иқдом на 
танҳо як осонӣ, балки як за-
рурати зиндагист.

Татбиқи ин тартиб метаво-
над ба рушди тиҷорати хурду 
миёна такони ҷиддӣ бахшад. 
Тоҷирон, соҳибкорон ва ҳатто 
шаҳрвандони одӣ метавонанд 
бо осонӣ ба бозорҳои ҳамдигар 
дастрасӣ пайдо кунанд.

Инчунин, хароҷоти сафар 
коҳиш меёбад, ки барои бисёре 
аз шаҳрвандон аҳамияти калон 
дорад. Кам шудани монеаҳои 
бюрократӣ метавонад гардиши 
молу хизматрасониҳоро афзо-
иш диҳад.

Сода шудани рафтуомад 
ба рушди сайёҳӣ низ таъсири 
мусбат мерасонад.  

БА ЎЗБЕКИСТОН 
БО ШИНОСНОМАИ ДОХИЛӢ

ҲУКУМАТИ 
ТОҶИКИСТОН 
ҚАРОРЕРО ИМЗО 
КАРДААСТ, КИ ДАР 
ҲОЛАТИ БА ИҶРО 
ДАРОМАДАНИ ОН, 
ШАҲРВАНДОНИ 
ТОҶИКИСТОН ВА 
ӮЗБЕКИСТОН ИМКОН 
ПАЙДО МЕКУНАНД 
БО ШИНОСНОМАИ 
ДОХИЛӢ Ё ID-
КОРТҲО БА 
КИШВАРҲОИ 
ҲАМДИГАР САФАР 
КУНАНД.

ГУЛЎГОЊИ 
ЊУРМУЗ
иќтисоди љањонро 
гулӯгир мекунад?

Тоҷикистон мехоҳад аз Ӯз-
бекистон нафт ва газ харидорӣ 
кунад. Ин нукта дар мулоқоти 
директори Агентии захираҳои 
модии Тоҷикистон Нурмуҳам-
мад Аҳмадзода ва роҳбари 
ширкати “Ӯзбекнефтегаз” 
Абдуғанӣ Сангинов баррасӣ 
шудааст.

Аз дафтари матбуоти шир-
кати “Ӯзбекнефтегаз” хабар 
медиҳанд, ки Тоҷикистон ба 
хариди маҳсулот аз корхонаҳои 
бузурги ин ширкат таваҷҷуҳ 

зоҳир кардааст. Аз ширкат 
гуфтаанд, ки ҳамкорӣ байни 
кишварҳо ба сатҳи роҳбурдӣ 
расида, нафту газ метавонад бо 
шартҳои бозаргонӣ интиқол 
ёбад. Дар бораи ҳаҷми интиқол 
ва вақти оғози он маълумот дода 
нашудааст.

Маврид ба зикр аст, ки Тоҷи-
кистон солҳои пеш аз Ӯзбеки-
стон газ мехарид, вале соли 2012 
он қатъ шуд. Дидору гуфтушу-
нидҳои кунунӣ метавонанд ба 
аз  саргирии интиқоли нафту газ 
такон бахшад.

Гуфта мешавад, зимни 
вохӯрии ҷонибҳо дурнамои 
таҳвили маҳсулоти нафту гази 
ширкати Ӯзбекистон ба бозори 
Тоҷикистон баррасӣ шудааст. 
Ҷониби Тоҷикистон ба хариди 
маҳсулот аз корхонаҳои бузурги 
саноатии ширкати “Ӯзбекне-
фтегаз” таваҷҷуҳ зоҳир карда-
аст.

Дар ҳамин ҳол, аз ҳаҷми му-
шаххаси таҳвил ва муҳлати ин-
тиқоли эҳтимолӣ маълумот дода 
нашудааст.

ТОЉИКИСТОН АЗ ӮЗБЕКИСТОН
ГАЗ МЕХАРАД?

МАН ТОЉИКАМ!
МИЛЛАТ ТАНҲО НОМ НЕСТ. МИЛЛАТ ИДЕЯИ 
ЯГОНАГӢ, ТАЪРИХИ МУШТАРАК, АРЗИШҲОИ 
УМУМӢ ВА САРНАВИШТИ ЯКҶОЯ МЕБОШАД. 
МИЛЛАТ ИНСОНРО АЗ МАҲДУДИЯТИ МАҲАЛ 
БЕРУН МЕБАРАД, ӮРО БА ФАЗОИ ВАСЕЪТАРИ 
ТАЪРИХ, ФАРҲАНГ ВА ОЯНДА МЕПАЙВАНДАД.

Дар суҳбатҳои одӣ гоҳ-гоҳ 
саволу ҷавобҳое пеш меоянд, ки 
инсонро ба андеша мебаранд:

— Ту аз кадом миллатӣ?,— 
мепурсад яке.

— Ман ғармӣ, помирӣ, дар-
возӣ, кӯлобӣ, хуҷандӣ, иста-
равшанӣ, зарафшонӣ, ҳисорӣ, 
регарӣ, варзобӣ…,— садо ме-
диҳанд посухҳо.

Баъзан ҷавобҳо ба номи деҳа, 
маҳали хурд, ҳатто гузар ирти-
бот мегиранд.

Дар назари аввал ин посухҳо 
сода ва безарар менамоянд, ва-
ле дар асл гувоҳ аз мушкилоти 
амиқи иҷтимоӣ ва маърифатӣ 
медиҳанд, ки иртибот на ба 
калима, балки ба шуур меги-
ранд. Дар ин гуфторҳо мафҳу-
ми «миллат» бо «маҳал» омехта 
шудааст. Ва натиҷа он аст, ки 
инсон ноогоҳона доираи фар-
рохи ҳувияти худро ба доираи 
танги ҷуғрофӣ маҳдуд месозад.

Инсон пеш аз ҳама мавҷуди 
худшинос аст. Ӯ пайваста, чун 
бузургони хирад дар ҷустуҷӯи 
ҷавоб ба саволи «Ман кистам?» 
қарор дорад.

Ин «ман» метавонад чан-
дқабата бошад: ман фарзанди 
падару модар, ман сокини як 
маҳал, ман намояндаи як мил-
лат. Аммо баҳс сари он аст, ки 
кадоме аз ин «ман»-ҳо инсонро 
ба ваҳдат мебарад ва кадоме дар 
ҳудуди танг маҳдуд сохта, ба не-
стӣ мерасонад?

Маҳал оғози инсон аст, аммо 
миллат идомаи ӯст. Маҳал ин-
сонро ба дунё меорад, миллат 
бошад, ӯро ба таърих мепайван-
дад. Агар инсон худро танҳо бо 
маҳал шиносад, ӯ дар доираи 
танги гузашта маҳдуд мемо-
над. Вале агар худро бо миллат 
бишносад, ӯ ба як сарнавишти 
бузург мепайвандад.

Он чӣ имрӯз дар ҷомеаи мо 
ба назар мерасад, тасодуфӣ 
нест. Ин як падидаест, ки ре-
шаҳои таърихӣ дорад.

Дар давраҳое, ки давлат-
дории миллӣ ҳанӯз шакл на-
гирифта буд, инсонҳо худро 
пеш аз ҳама бо қабила, қавм ва 
маҳали худ мешинохтанд. Ба-

рои онҳо «мо» маънои як гурӯҳи 
маҳдуди одамонро дошт, ки дар 
як водӣ, як деҳа ё як минтақа 
зиндагӣ мекарданд.

Ин марҳиларо бисёр мил-
латҳои ҷаҳон аз сар гузарони-
даанд. Дар Аврупо то давраҳои 
наздик сокинонаш худро на 
«фаронсавӣ», «олмонӣ» ё «ито-
лиёӣ», балки бургундӣ, саксонӣ 
ё ситсилиягӣ мешумориданд. 
Миллат ҳамчун як ҳувияти фар-
рох дертар, бо рушди давлатдо-
рии муосир ба вуҷуд омад.

Дар Фаронса пас аз инқи-
лоб давлат сиёсати ягонагии 
миллиро пеш бурд: як забон, 
як низоми маориф, як ҳувият. 
Дар Ҷопон низ, сарфи назар аз 
фарқиятҳои минтақавӣ, ҳувия-
ти миллӣ болотар аз ҳама гузо-
шта шуд.

Ҷомеаи мо низ аз чунин 
марҳила гузаштааст. Аммо ма-
съала дар он аст, ки оё мо ин 
марҳиларо пушти сар кардаем, 
ё ҳанӯз дар он қарор дорем?

Дар сиёсати давлатии Ҷумҳу-
рии Тоҷикистон, ки аз ҷониби 
Президенти кишвар муҳтарам 
Эмомалӣ Раҳмон пайгирона 
пеш бурда мешавад, масъалаҳои 
ваҳдати миллӣ, худшиносии 
миллӣ ва мубориза бо ҳама гуна 
зуҳуроти тафриқаандоз, аз ҷум-
ла маҳалгароӣ ҷойгоҳи махсус 
доранд.

Вақте инсон дар ҷавоб ба са-
воли миллат маҳали худро ном 
мебарад, ӯ ноогоҳона як ар-
зишро аз арзиши дигар болотар 
мегузорад. Ӯ нишон медиҳад, 
ки барои ӯ «мо»-и маҳаллӣ 
муҳимтар аз «мо»-и миллӣ аст.

Ин гуна тафаккур, агар дар 
сатҳи фардӣ безарар намояд 
ҳам, дар сатҳи ҷомеа метавонад 
паёмадҳои ҷиддӣ дошта бошад:

— суст шудани ҳисси ваҳдати 
миллӣ;

— тақвияти тафриқаҳои до-

хилӣ;
— ба вуҷуд омадани рақо-

батҳои носолими маҳаллӣ;
— маҳдуд шудани ҷаҳонби-

нии инсон.
Дар чунин шароит миллат на 

ҳамчун як арзиши муттаҳидку-
нанда, балки танҳо ҳамчун як 
калимаи расмӣ боқӣ мемонад.

Миллат танҳо ном нест. 
Миллат идеяи ягонагӣ, таъри-
хи муштарак, арзишҳои умумӣ 
ва сарнавишти якҷоя мебошад. 
Миллат инсонро аз маҳдудияти 
маҳал берун мебарад, ӯро ба фа-
зои васеътари таърих, фарҳанг 
ва оянда мепайвандад.

Агар маҳал ба инсон посухи 
саволи «ман аз куҷоям?»-ро 
диҳад, миллат уфуқи андешаи 
ӯро фаррохтар месозад ва ба са-
волҳои «ман дар куҷо ҳастам?» 
ва «ба куҷо равонаам?» посух 
меҷӯяд.

Аз ин ҷост, ки миллат по-
яи давлат аст. Давлате, ки 
шаҳрвандонаш худро пеш аз ҳа-
ма намояндаи маҳал медонанд, 
наметавонад пурра муттаҳид ва 
устувор бошад.

Чаро ин мушкил боқӣ мон-
дааст?

Сабабҳо гуногунанд:
Аввал, мероси таърихӣ. Шуу-

ри инсон зуд тағйир намеёбад. 
Ҳатто вақте ки шароити иҷти-
моӣ дигар мешавад, тафаккур 
метавонад солҳо, ҳатто даҳ-
солаҳо дар шакли кӯҳна боқӣ 
монад.

Дуюм, омилҳои иҷтимоӣ. Дар 
бисёр ҳолатҳо маҳал дар симои 
хешу табор, дӯстону шиносон 
барои инсон манбаи асосии эъ-
тимод ва дастгирист. Аз ин рӯ, 
ӯ худро бештар бо ҳамин доира 
мепайвандад. Аммо хатари ин 
ҳолат дар он аст, ки чунин во-
бастагӣ тадриҷан ҷаҳонбинии 
инсонро танг месозад, ҳисси 
умумимиллӣ ва масъулияти 

фаррохро заиф мекунад. Дар 
натиҷа, манфиатҳои маҳаллӣ 
метавонанд бар манфиатҳои 
миллӣ ғолиб оянд, эътимод ба 
дигарон коҳиш ёбад ва зами-
на барои тафриқа, гурӯҳбозӣ 
ва ҳатто ихтилофҳои иҷтимоӣ 
пайдо гардад.

Сеюм, камбуди маърифати 
фалсафӣ ва миллӣ. Дар ҷоме-
ае, ки тафаккури фалсафӣ ва 
худшиносии миллӣ ба сатҳи 
зарурӣ рушд накардааст, инсон 
мафҳумҳоро на аз рӯйи моҳият, 
балки аз рӯйи одат ва муҳити 
атроф дарк мекунад. Дар на-
тиҷа, фарқ миёни «миллат» ва 
«маҳал» норавшан мемонад ва 
ин ду мафҳум ба осонӣ бо ҳам 
омехта мешаванд.

Хатари чунин вазъ дар он аст, 
ки шуури ҷамъиятӣ тадриҷан аз 
асл дур мегардад: миллат ҳамчун 
арзиши олӣ заиф мешавад, та-
факкури маҳдуд ҷойи ҷаҳонби-
нии фаррохро мегирад ва худши-
носии миллӣ ба як эҳсоси ноқис 
табдил меёбад.

Ислоҳи ин тафаккур кори 
якрӯза нест. Ин равандест, ки 
ба тарбия, маориф ва фарҳанг 
сахт вобаста аст.

Пеш аз ҳама, бояд мафҳуми 
миллат ба таври дуруст, амиқ 
ва пайгирона фаҳмонида ша-
вад. На танҳо ҳамчун як исти-
лоҳ, луғат ё мафҳуми расмӣ, 
балки ҳамчун арзиши зинда ва 
пойдор, ки инсонро бо таърих, 
фарҳанг, забон ва сарнавишти 
муштарак мепайвандад.

Ин фаҳмондадиҳӣ бояд аз 
сатҳи сухан берун рафта, ба 
сатҳи дарк ва эҳсос бирасад. 
Инсон бояд миллатро на танҳо 
бишиносад, балки онро эҳсос 
кунад, бо он ифтихор намояд 
ва худро дар назди он масъул 
донад. Танҳо дар ҳамин сурат 
миллат аз як калима ба як қув-
ваи муттаҳидкунанда ва роҳна-
мои ҷомеа табдил меёбад.

Дуюм, дарси таърих бояд 
ҳамчун таърихи ягонаи миллат 
омӯзонида шавад. На ҳамчун 
маҷмӯи пора-пора аз саргуза-
штҳои маҳаллӣ, балки ҳамчун 
як ҷараёни муттасил ва умуми-

ТАНҲО ЗАБОН АСТ, КИ 
ДАР ҲАМА ДАВРУ ЗАМОН 
ТАЪРИХИ ВОҚЕӢ ВА РОСТИНИ 
МИЛЛАТРО ДАР ҲОФИЗАИ 
ХУД НИГОҲ МЕДОРАД.

Эмомалӣ Раҳмон, 
Президенти Ҷумҳурии 

Тоҷикистон

миллӣ, ки ҳамаи минтақаҳо ва 
наслҳоро ба ҳам мепайвандад. 
Дар ин раванд нақши барно-
маҳои таълимии мактабӣ бисёр 
муҳим аст. Мактаб маҳз он ма-
конест, ки шуури аввалини таъ-
рихӣ ва миллӣ шакл мегирад. 
Агар таърих дар китобҳои дарсӣ 
ва дарсҳо ба таври фарогир, му-
тавозин ва бо таъкиди ягона-
гии миллӣ омӯзонида шаванд, 
хонанда аз синни хурдӣ дарк 
мекунад, ки ҳар маҳал ҷузъи як 
Ватан аст ва сарнавишти ӯ аз 
сарнавишти миллат ҷудо нест. 
Дар акси ҳол, агар таълим танҳо 
ба доираи маҳдуди маҳал такя 
кунад, робитаи умумимилли-
ро равшан накунад, таърих ба 
маҷмӯи хотираҳои пароканда 
табдил ёфта, ба ҷойи муттаҳид 
сохтани ҷомеа эҳсоси ҷудоӣ ва 
маҳдудиятро тақвият медиҳад.

Сеюм, фарҳанг ва расонаҳо 
бояд идеяи ягонагии миллиро 
пайгирона ва ҳадафмандона 
тақвият диҳанд. Онҳо танҳо ва-
силаи иттилоърасонӣ нестанд, 
балки нерӯи шаклдиҳандаи 
шуури ҷамъиятӣ мебошанд. 
Аз ҳамин ҷост, ки масъулияти 
онҳо дар тарбияи эҳсоси ҳуви-
яти миллӣ бисёр бузург аст.

Тавассути адабиёт, кино, 
театр, мусиқӣ, барномаҳои 
телевизионӣ, расонаҳои чопӣ 
бояд симои фаррох ва ҷолиби 
миллат офарида шавад, симое, 
ки ҳар фарди ҷомеа худро дар 
он чун дар ойина мебинад. 
Расонаҳо бояд арзишҳои уму-
мимиллӣ, таърихи муштарак ва 
дастовардҳои миллиро ба таври 
зинда ва таъсирбахш инъикос 
намоянд.

Инсон бояд на танҳо донад, 
балки эҳсос кунад, ки «тоҷик 
будан» ифтихор аст, ифтихоре, 
ки ӯро ба дигарон мепайвандад, 
на аз онҳо ҷудо месозад.

Чаҳорум, инсон бояд ба худ 
рӯ оварад ва бо ҷиддият ин су-
олро матраҳ созад: оё ман танҳо 
намояндаи як маҳал ҳастам, ё 
узви як миллати бузург?

Ин савол як имтиҳони виҷ-
донист. Ҷавоб ба он самти та-
факкур, ҷаҳонбинӣ ва ҳатто 
рафтори иҷтимоии инсонро 
муайян мекунад. Агар инсон 
худро танҳо дар доираи маҳал 
маҳдуд созад, уфуқи андешаи ӯ 
низ танг мемонад. Аммо, агар 
худро узви як миллати бузург 
эҳсос кунад, масъулияти ӯ фар-
рохтар мегардад ва нигоҳи ӯ ба 
гузашта, имрӯз ва оянда маънои 
амиқтар пайдо мекунад.

Агар хоҳем, ки ҷомеаи мо 
рушд кунад, бояд мафҳумҳои 
«миллат» ва «маҳал»-ро ба ҷойи 
худ гузорем. Маҳалро эҳтиром 
кунем, аммо миллатро болотар 
бимонем.

Зеро танҳо миллат метавонад 
моро муттаҳид созад, ба қувва 
табдил диҳад ва ба сӯйи оянда 
раҳнамо созад.

Ва шояд он рӯз дур нест, ки 
ба саволи «аз кадом миллатӣ?» 
бо ифтихор, бе дудилагӣ ҷавоби 
зерин ба забон ояд:

Ман тоҷикам!

Шариф ҲАМДАМПУР

ВУРУД ТАНҲО БО 
ИҶОЗАТНОМАИ 

МАХСУС
Тибқи иттилои расмии 

Вазорати корҳои дохилии ин 
кишвар, аз 13-уми апрели со-
ли ҷорӣ ворид шудан ба Макка 
танҳо барои шахсоне имконпа-
зир аст, ки дорои иҷозатномаи 
махсус мебошанд. Ин талабот 
пеш аз ҳама ба зоироне дахл 
дорад, ки барои адои мароси-
ми ҳаҷ меоянд.

Ҳуқуқи вурудро танҳо 
гурӯҳҳои зерин доранд:

- шахсоне, ки иҷозатномаи 
расмии ҳаҷро ба даст оварда-
анд;

- сокинони таҳҷоии Макка;
- кормандоне, ки бо иҷозат-

номаҳои махсуси электронӣ 
фаъолият мекунанд.

Барои кормандон низ ни-
зоми электронии иҷозатнома 
ҷорӣ шудааст, ки тавассути 
барномаҳои муосир, аз ҷумла 
Tasrih, Absher Afrad ва Bawaba 
Muqim дастрас мегардад.

МАҲДУДИЯТҲОИ САХТТАР 
АЗ 18-УМИ АПРЕЛ

Аз 18-уми апрел маҳдудиятҳо 
дар Арабистони Саудӣ боз ҳам 
пурзӯр карда шуданд. Дар ин дав-
ра ворид шудан ба Макка барои 
ҳамаи дорандагони навъҳои гу-
ногуни раводид, аз ҷумла сайёҳӣ 
ва умра пурра манъ гардидааст. 
Танҳо соҳибони визаи махсуси ҳаҷ 
метавонанд вориди шаҳр шаванд.

Ҳамчунин:
- аз 18-уми апрел то 31-уми 
май додани иҷозатнома барои 
адои умра муваққатан қатъ 
шудааст;
- зоироне, ки бо раводиди умра 
аллакай дар Макка қарор 
доранд, вазифадоранд шаҳрро 
тарк кунанд.

ҶАРИМА ВА 
МУҶОЗОТИ САХТ

Мақомоти Саудӣ барои вай-
ронкунандагони қоидаҳои нав 
ҷазоҳои ҷиддӣ пешбинӣ кар-
даанд. 

Аз ҷумла:
- ворид шудан ба Макка би-

дуни иҷозатнома то 20 ҳазор 
риёли саудӣ (тақрибан 5,5 ҳазор 
доллар) ҷарима дорад;

- барои интиқол, паноҳ додан 
ё кумак ба зоирони ғайриқонунӣ 
ҷарима метавонад то 100 ҳазор 
риёл (ҳудуди 26,5 ҳазор доллар) 
расад.

Илова бар ин, вайронкунан-
дагон:

- аз кишвар ихроҷ мешаванд;
- барои 10 сол аз ҳақи вуруд 

ба Арабистони Саудӣ маҳрум 
мегарданд;

- воситаҳои нақлиёти онҳо 
мусодира мешавад.

ҲУШДОР БА 
ШАҲРВАНДОНИ 

ТОҶИКИСТОН
Барои шаҳрвандони Тоҷики-

стон имсол квотаи ҳаҷ 7 ҳазор 
нафарро ташкил медиҳад. Ар-
зиши сафар бошад, 53 ҳазор со-
монӣ муқаррар шудааст. Қарор 
аст, ки гусели нахустин гурӯҳи 
зоирон аз 6-уми май оғоз шавад.

Бо вуҷуди ин, чанде пеш 
Кумитаи дин ва танзими ҷаш-
ну маросим аз ҳолатҳои нига-
ронкунанда хабар дод. Гуфта 
мешавад, гурӯҳе аз шаҳрвандо-
ни Тоҷикистон, ки тавассути 
роҳҳои ғайрирасмӣ бо ваъдаи 
адои ҳаҷ ба сафар рафта бу-

данд, бо сабаби қалбакӣ буда-
ни ҳуҷҷатҳо сарсон мондаанд. 
Онҳо аз мақомоти кишвар ва 
сафорат дархости бозгашт ба 
Ватан кардаанд, аммо то ҳол 
тақдири онҳо номаълум боқӣ 
мемонад.

Мақомоти марбутаи Тоҷи-
кистон борҳо таъкид кардаанд, 
ки шаҳрвандон бояд танҳо аз 
роҳҳои расмӣ барои адои ҳаҷ 
сабтином шаванд. Таҷрибаи 
солҳои гузашта нишон ме-
диҳад, ки истифода аз миёнра-
вони ғайриқонунӣ метавонад 
ба мушкилоти ҷиддӣ, аз ҷумла 
фиреб ва сарсонӣ дар хориҷи 
кишвар оварда расонад. 

Д. ҚОДИРПУР

Шомгоҳон, вақте мардум 
баъди як рӯзи кори сангин ме-
хоҳанд каме оромӣ ёбанд, гурӯҳе 
аз занон ба “шикор” мебароянд. 
Ду-се нафар, ҳатман бо як зани 
солхӯрда ва ё кӯдаки беморе ба 
назди роҳгузарон, махсусан ҷа-
вонон наздик мешаванд ва бо 
ҷумлаҳои азёдшудаи “шавҳари 
бемор дорам”, “фарзандам бе-
мор аст” пул талаб мекунанд.

Ин як саҳнаи такрорӣ аст, ки 
ҳар вақт - рӯз ё шаб дар чандин 
нуқтаи шаҳр дида мешавад.

Онҳо на танҳо дар кӯча, бал-
ки ба мағозаҳо, ошхонаву тараб-
хонаҳо ворид шуда, миёни суҳ-
бати одамон медароянд, садақа 

мепурсанд. Истироҳати мардум, 
фазои ороми шаҳр барои онҳо 
аҳамияте надорад.

Ин дигар эҳтиёҷмандӣ не, 
балки як усули одатшудаи 
дарёфти пул аст.

Саволи асосӣ ин аст, чаро бо-
яд зане, ки қобилияти меҳнат 
дорад, роҳи осонтар - талбанда-
гиро интихоб кунад? Оё ин роҳи 
ҳал аст ё нишонаи беномусӣ ва 
ё бемасъулиятӣ?

Дишаб тақрибан соатҳои 
23-ву 35 дар маҳаллаи 33 наз-
ди тарабхонаи «Форам» чунин 
манзараро дидам. Вақте ба онҳо 
гуфтам, ки ба занони меҳнат-
дӯсти роҳрӯб нигаранд, ки дар 

рӯ ба рӯяшон заҳмат мекаши-
данд ва ҳалол зиндагӣ мекунанд, 
посухи муносиб нагирифтам. 
Баръакс, онҳо бе ҳеҷ шарм кори 
худро идома доданд, аз «Форам» 
то маркази савдои «Эҳсон» қа-
риб ба ҳар нафар муроҷиат ме-
карданд, ки нофорам буд.

Ин дигар танҳо як масъалаи 

иҷтимоӣ нест, ин масъалаи 
обрӯи занони тоҷик аст. Вақте 
чунин рафтор зиёд мешавад, 
он тасаввуроти ҷомеаро тағйир 
медиҳад ва арзишҳои меҳнату 
номусро зери суол мебарад.

Беамалӣ дар ин самт мета-
вонад паёмадҳои ҷиддӣ дошта 
бошад. Аз ин рӯ, зарур аст, ки 

мақомоти масъул, бахусус по-
лиси пойтахт ба ин масъала 
бетараф набошанд. Пешгирии 
чунин амалҳо на танҳо ҳиф-
зи тартибот, балки ҳифзи ар-
зишҳои ҷомеа аст.

Абдураҳмон РАҲМОНОВ

МАҚОМОТИ АРАБИСТОНИ САУДӢ ДАР ОСТОНАИ 
МАВСИМИ ҲАҶИ СОЛИ 2026 ҚОИДАҲОИ ВУРУД 
БА ШАҲРИ МУҚАДДАСИ МАККАРО БОЗ ҲАМ 
САХТТАР КАРДАНД. ИН ИҚДОМ, БА ГУФТАИ 
МАСЪУЛОН, БА ХОТИРИ ТАЪМИНИ АМНИЯТИ 
ЗОИРОН ВА ТАНЗИМИ РАВАНДИ ЗИЁРАТ 
ДАР ЯКЕ АЗ БУЗУРГТАРИН ҶАМЪОМАДҲОИ 
МАЗҲАБИИ ҶАҲОН РОҲАНДОЗӢ ШУДААСТ.

ВАҚТҲОИ ОХИР МАНЗАРАЕ, КИ ДАР КӮЧАВУ 
ХИЁБОНҲОИ ДУШАНБЕ ДИДА МЕШАВАД, 
БОИСИ НИГАРОНИИ ҶИДДИСТ: АФЗОИШИ 
ЗАНОНИ ТОҶИКЕ, КИ БА ТАЛБАНДАГӢ 
МАШҒУЛАНД. ИН ДИГАР ЯК-ДУ ҲОЛАТИ 
ТАСОДУФӢ НЕСТ, ИН АЛЛАКАЙ БА ЯК ПАДИДАИ 
ГУСТУРДА ТАБДИЛ ЁФТА ИСТОДААСТ.

 Њ АЉ - 2026
Арабистони Саудӣ қоидаҳои нав ҷорӣ кард

АЗ ЭЊТИЁЉ ТО «КАСБ»
Талбандагӣ дар кӯчаҳои пойтахт

ЛУЌМА

ЛАТИФ НОЗИМӢ ЯКЕ АЗ ШОИРОНИ БУЗУРГИ МУОСИРИ 
ФОРСИЗАБОН АСТ. ДАР КОБУЛ ТАҲСИЛ КАРДА, МУДДАТЕ УСТОДИ 
ДОНИШГОҲ БУДААСТ. БАЪДАН ДАР РАДИОИ АФҒОНИСТОН 
ФАЪОЛИЯТ ДОШТ. ОҒОЗИ ШУҲРАТИ ШОИРӢ ЁФТАНАШ БА ДАВРОНЕ 
РОСТ ОМАД, КИ КИШВАРАШ ДАР ГИРДОБИ ВОҚЕАҲОИ СИЁСӢ ФУРӮ 
РАФТА БУД. ЧУН НОЗИМӢ БО НИЗОМИ КОММУНИСТӢ МУХОЛИФАТ 
ДОШТ, ЗИНДОНӢ ШУД. ПАС АЗ ОЗОДӢ БА ОЛМОН РАФТ ВА ДАР ОН 
ҶО ТАҲТИ РОҲБАРИИ ШАРҚШИНОС МАНФРЕД ЛОРЕНС РИСОЛАИ 
ДОКТОРӢ ДИФОЪ КАРД. СОЛҲО ДАР ДОНИШГОҲҲОИ ҲАМБУРГ ВА 
ФРАНКФУРТ ПРОФЕССОР БУД. ҲОЛО МАШҒУЛИ КОРИ ЭҶОДИСТ ВА 
БА ҚАВЛИ МО ТОҶИКОН, “ДАВЛАТИ ПИРӢ” МЕРОНАД. 

Латиф Нозимӣ:

ШЕЪРИ ТОЉИК ХУБ АСТ, 
ВАЛЕ МОДЕРН НЕСТ!

Устод Латиф Нозимӣ 
рӯзҳои таҷлили ҷашни Нав-
рӯз меҳмони Тоҷикистон буд. 
Бо эшон суҳбате доштем, ки 
фишурдаи он манзури шумо 
мешавад.    

БА ТОҶИКИСТОН 
АЛОҚАМАНДИИ ХОС 

ДОРАМ
- Имрӯзҳо дар Тоҷикистон чӣ 

ҳолу ҳавое доред? 
- Феълан, банда дар Тоҷи-

кистон меҳмон ва масруфи 
суҳбат кардану суҳбат шуни-
дан ҳастам. Бояд бигӯям, ки 
банда алоқамандии хосе ба 
Тоҷикистон дорам ва инро 
дар ҳама суҳбатҳоям гуфтаам. 
Ин алоқа ношӣ аз муштарако-
те аст, ки дар забон, адабиёт, 
фарҳанг, таърих ва ғайра мо 
дорем. Ман доктори адабиёт 
ҳастам. Як нуктаро низ бояд 
ёдовар бишавам. Чанд сол 
қабл дӯстон ба ман пешниҳод 
карда буданд, ки як докторӣ 
аз Тоҷикистон низ бигирам. 
Банда он замон аллакай ун-
вони докторӣ доштам. Вале бо 
вуҷуди ин, мавзуъ гирифтам 
ва рисоларо навиштам, аммо 
барои дифоъ омада натавони-
стам ва ин кор амалӣ нашуд... 

- Бори аввал кай ба Тоҷики-
стон омада будед?

- Дар даврони Ҳукумати 
Шуравӣ. Соли 1980-и мелодӣ 
ба таҷлили ҷашни ҳазорсола-
гии Ибни Сино даъват шуда 
будам. Ҳамоишҳои илмӣ ва 
фарҳангӣ бахшида ба ин ҷашн 
аввал дар Маскав, баъдан дар 
Тошканд баргузор шуданд ва 
ахиран дар Душанбе ҷамъбаст 
гардиданд. Як моҷаро, ки дар 
он рӯзҳо иттифоқ афтод, ҳанӯз 
дар ёдам ҳаст. Тандиси Ибни 
Сино, ки дар Тошканд сохта 
буданд, боиси норозигии дӯ-
стони тоҷик ва баҳсу мунози-
раҳои онон бо дӯстони ӯзбек 
шуд. Баҳс ба ҷое расид, ки 
ӯзбекҳо мегуфтанд, ки Сино 
аз Бухорову турк аст ва тоҷи-
кон пойфишорӣ мекарданд, 
ки Сино ҷадди онҳост. Банда 
бо ҳазл, филбадеҳа як шеър 
навиштам ба ин мазмун, ки 
баҳси шумо бефоида аст, зеро 
Ибни Сино аз Балх аст. Дар 

фаҳмиши даврони Шуравӣ 
Балх як сарзамини “бегона” 
буд ва касе дарк накард, ки 
банда ба тоҷик будани Сино 
ишора доштам. Вале шеъри 
ман, ки оҳанги танз дошт, 
дӯстонро шод кард ва маҷрои 
баҳсро ба дигар тараф бурд. 

- Он шеър ба ёдатон ҳаст?
- Не. Ин ҳама сол гузашт. 

Шояд даруни кадом дафтар 
бошад.

- Гуфтед, ки аз даврони Шу-
равӣ ба Тоҷикистон равуо до-
ред. Аз шуарои тоҷик киҳоро 
мешинохтед?

- Бисёриҳоро албатта ме-
шиносам. Иртиботи бисёр 
зиёд бо равоншод Муъмин-
шои Қаноат доштам. Дар са-
фарҳои зиёде якҷоя будем. Бо 
Низом Қосим низ дар бисёр 
сафарҳо ҳамроҳ будем ва ӯ низ 
аз дӯстони банда аст. Яке аз 
шоирони хуби шумо ба наҳве 
шогирди ман буд - Искандари 
Хатлонӣ. Мо дар Кобул дӯст 
шуда будем ва ба хонаи ман 
равуо дошт. Вақте фаҳмидам, 
ки кушта шуда, бисёр ғамгин 
шудам. Бо зиндаёд Лоиқ, ху-
добиёмурз Муҳаммадалии 
Аҷамӣ дӯст будам, ки афсӯс, 
аз олам даргузаштанд...

МАЪНИИ НАВ ДАР 
ҚОФИЯИ ДИРӮЗӢ

- Мехоҳам дар бораи шеъри 
муосири тоҷик назари шуморо 
бидонам. Оё бо эҷодиёти ади-
бони мо ошноӣ доред?

- Бале. Аз устод Айнӣ ба 
баъд бо эҷодиёти ҳама шо-
ирони тоҷик ошноӣ дорам. 
Вале ин ошноӣ сарсарӣ аст, 
чун расмулхати сириликро на-
медонам. Вале шеърҳое, ки ба 
форсӣ чоп шудаанд, ағлабро 
хондаам. Масалан, бо ашъ-
ори Муъмин Қаноат, Лоиқ, 
Гулрухсор, Аҷамӣ, Сиёвуш, 
Фарзона, Аскар Ҳаким, Ни-
зом Қосим ва чанд нафари 
дигар ошноии хубе дорам ва 
инҳо ба назари ман шоирони 
тавоно ҳастанд. 

- Шеъри тоҷик аз шеъри 
Эрону Афғонистон чӣ фарқият 
дорад? Ҳамчунин аз монандиҳо-

ву муштаракот бигӯед.
- Аввалан аз назари мазмун 

фарқ мекунад. Иллаташ ин 
аст, ки тоҷикон 70 сол дар зери 
шароити хосе зистанд. Иҷоза 
надоштанд, ки Наврӯзро таҷ-
лил кунанд ё аз ҳувияти хеш 
озодона бигӯянд. Бинобар ин, 
дар шеъри муосири тоҷик як 
навъ ормонгароӣ ва ҳасрат 
барои ҳувияти миллӣ эҳсос 
мешавад. Мисли одамоне, ки 
аз банд озод шудаанд. Воқе-
ан шумо дар банд будед, дар 
замони Шуравӣ. Ин албатта, 
назари шахсии ман аст. Ман 
он замон ҳам дар ин ҷо будам 
ва аз пешрафтҳои зиёди Тоҷи-
кистон дар он рӯзҳо огоҳам. 
Вале адабиёт дар ҳавзаи хосе 
рушд мекард ва барои ҳифз 
ва тарғиби ҳувияти фарҳан-
гӣ русҳо иҷоза намедоданд. 
Беҳтараш бигӯям, Шуравӣ 
иҷоза намедод. Чун намехоҳам 
русҳоро гунаҳгор кунам. Бан-
да ба Русия як навъ иртибо-
ти хос дорам. Аввалин шоире 
аз сарзамини худ ҳастам, ки 
соҳиби Медоли тилоии Пуш-
кин шудаам. Ду китобам дар 
он ҷо тарҷума ва чоп шудааст. 
Забони русӣ намедонам, аммо 
дӯстони зиёде дорам ва зиёд 
ба Русия сафар кардаам. Як 
замон мегуфтанд, ки тамо-
ми роҳҳо аз Рум мегузарад ва 
солҳое, ки Ҳизби демократи 
халқ дар Афғонистон ҳукмрон 
буд, ҳама роҳҳо аз Маскав ме-
гузашт. Мо агар мехостем ба 
Деҳлӣ биравем, тариқи Ма-
скав мерафтем...

- Имрӯзҳо дар адабиёти му-
осири Эрон шеъри нав маъмул 
мешавад. Дар кишвари мо ҳам 
шоирон ба сурудани шеъри са-
фед оғоз карданд, вале он зи-
ёд истиқбол нашуд. Шумо яке 
аз саромадони шеъри нав дар 
Афғонистон ҳастед ва дар бораи 
ҷараёнҳои нави шеър зиёд нақд 
ҳам навиштаед. Ин равандро 
дар Тоҷикистон чӣ гуна баҳогу-
зорӣ мекунед?

- Бо шумо мувофиқам. Бо ка-
моли маъзарат аз тамоми шои-
рони Тоҷикистон, ки бо аксар 
дӯст, ҳамсафар ва ҳампиёла 
будему ҳастем, чун суол додед, 
банда кӯшиш мекунам холисо-

на суҳбат кунам. Дар кишвари 
мо ҳам шеъри нав зуд ворид 
нашуд ва масири тӯлониро тай 
кард. Ман аз ҷумлаи касоне ё 
аввалин касе ҳастам, ки ба гуф-
тани ғазали нав шуруъ кардам. 
Агар фаъолияти эҷодии банда аз 
соли 1964 оғоз шуда бошад, ба 
шеъри нав дар даҳаи 80 оғоз кар-
дем. То ин вақт мо ғазали нав 
надоштем. Шумо ҳам имрӯзҳо 
чунин марҳаларо пушти сар ме-
кунед. Шеъри тоҷик як даврони 
рукуди модернизмро ба сар ме-
барад. Дар ҳамин чанд рӯз, ки 
дар Душанбе будем, шеър зиёд 
шунидам, тамоми шеърҳое, ки 
шунидам, хуб буданд, вале мо-
дерн набуданд. Муҳим нест, ки 
шеър ғазал бошад ё шеъри сафед 
ва ё дубайтӣ. Муҳим он аст, ки 
модерн бошад.

- Аз ин гуфтаи шумо дарк ме-
кунам, ки қолаб он қадар муҳим 
нест, балки маънӣ муҳим аст. 
Дуруст дарк кардам?

- Бале. Бубинед, дар таъри-
фи шеър, ки аз замони Арасту 
то ба имрӯз бисёр тағйир кар-
да, як нукта то имрӯз бетағй-
ир боқӣ мондааст,  андешаи 
манзум ва ҳамоҳанг будани 
шеър. Аз ин лиҳоз андеша дар 
шеър ҷавҳари асосӣ аст. Аз 
назари андеша шеъри тоҷик 
ақиб намонда, балки мавзуҳо 
ва маъниҳои нав зиёд дорад ва 
пешрафт низ, балки аз назари 
форм модерн нашуда. Шумо 
шоироне доред, ки шеъри 
модерн доранд, вале ин ба 
унвони ҷараён нест. Шоирон 
маро бубахшанд, зеро ман дар 
мавриди шеъри кишвари ху-
дам ҳам сахтгир ҳастам. Вақте 
форм мегӯям, қолибро дар на-
зар надорам. Форм, яъне шумо 
чӣ навъ ба андешаи худ шакл 
медиҳед. Шумо ҳам дар ҷала-
сае, ки имрӯз якҷоя иштирок 
кардем, як шеъри Мижгони 
Соғарро шунидед, ки коми-
лан модерн буд, гарчанде бо 
қофияҳои дирӯзӣ.

Гуфта буд: 
Дар ман ҳазор чилчила 

зиндонист. 
Мумкин аст, нафаре ме-

гуфт, ки овози маро гирифта-
анд, маро хафа кардаанд, вале 
Мижгон андешаро ба шакли 

модерн баён кардааст.

НИГАРОНӢ АЗ ШЕЪРИ 
ОМИЁНА 

- Ин ҷараён дар шеъри муоси-
ри Афғонистон чӣ гуна аст? 

- Ман боре гуфта будам, ки 
дар мавриди ояндаи шеъри 
Афғонистон ҳам умедворӣ до-
рам, ҳам нигаронӣ. Умедворӣ 
ин аст, ки насли имрӯз тавони-
ста садои замони худ бошад. Бо 
вуҷуди монеаҳое, ки имрӯз дар 
кишвар аст, шоирон фаъоланд 
ва садояшонро тариқи ашъ-
орашон мегӯянд ва онро дар 
интернет нашр мекунанд. Вале 
нигарониам он аст, ки имрӯз 
ҳар касе пул дорад, китоби шеър 
нашр мекунад. Қаблан мо шеъ-
рамонро ба рӯзнома медодем, 
агар ба талабот ҷавбгӯ набуд, 
чоп намешуд. Вале ҳозир касе 
маблағ дорад, китоб чоп меку-
над. Нимо гуфта буд, ки шеърро 
бо лаҳни гуфтор наздик кунед, 
вале нагуфта буд, ки омиёна ку-
нед. Баъзе аз шоирони мо шеъ-
ри бозору кӯча месароянд. Мах-
сусан, дар берун аз Афғонистон 
ин кор афзоиш ёфтааст. Вале 
ба ҳар ҳол дар мавриди шеъри 
муосири Афғонистон хушбин 
ҳастам.

- Кадом шоирони Афғони-
стонро метавонед ном баред?

- Душвор аст. Зеро ман дар як 
ҳолат як шеърро дӯст медорам, 
дар ҳолати дигар шеъри дигар-
ро. Бинобар ин, ду-се номро 
гирам, беинсофист. Гоҳо як 
шеърро аз шоири гумном мехо-
нам, ки меларзам. Мо як шоир 
дорем ба номи Лайлии Ғазал, 
ки ғазали нав мегӯяд. Мижгон 
Соғар, Тониё Окифӣ, Ризо 
Муҳаммадӣ ва монанди инҳо 
кам нестанд. Шоире дорем ба 
номи Маҳтоби Соҳил, ки шо-
ири хуб аст.

Мегӯяд:
Як истакон шароб аз он 

рӯйи раф бидеҳ,
Як бӯса аз даҳони худ ай

 нохалаф бидеҳ.
Як даст шав канори 

танам сабзу муътадил,
Харгӯшҳои пираҳанамро 

алаф бидеҳ.

ҲАМКОРӢ БО АҲМАД 
ЗОҲИР

- Яке аз шеърҳои шумо - 
“Шабе пурсидамаш аз беқа-
рорӣ”-ро Аҳмад Зоҳир месаро-
яд. Дар Тоҷикистон мухлисони 
Аҳмад Зоҳир зиёданд. Аз таърихи 
ин суруд бигӯед.

(Давомаш дар сањ. 10)

(Аввалаш дар сањ. 9)

- Танҳо ин дубайтӣ нест, ки 
Аҳмад Зоҳир аз ман мехонад. 
Сурудҳои дигаре ҳам барои ӯ 
сохтаам. Ман фаъолиятамро аз 
радио оғоз кардам, дар шуъбаи 
ҳунар ва адабиёт кор мекардам. 
Дар он ҷо бо ҳунармандони 
мухталиф робита доштам ва би-
сёриҳо сурудаҳои маро хонда-
анд, аз ҷумла Ношинос, Аҳмад 
Валӣ, хонум Ҷило ва дигарон. 
Дар мавриди ин суруд. Ба су-
рати иттифоқӣ Аҳмад Зоҳир аз 
ман хост, ки барои як оҳангаш 
дубайтӣ нависам. Ду дубайтӣ 
додам, ки якеро интихоб карду 
хонд. 

- Яъне бо Аҳмад Зоҳир ошно-
ии наздик доштед?

- Бале. Вақте дар радио кор ме-
кардам, Аҳмад Зоҳир ором-ором 
шуҳрат пайдо мекард ва бо радио 
омадурафт дошт. Аз ҳамон замон 
бо ҳам ошнои наздик шудем. Як 
рӯз омаду гуфт, ки барои ду оҳанг 
мехоҳам тарона дошта бошам. 
Оҳангҳоро навохт. Ман суру-
дашро сохтам. Бори дигар дар 
пионо оҳангеро навохт, филба-
деҳа матни онро навиштам. Дар 
интихоби шеърҳо ҳам ба Аҳмад 
Зоҳир кумак мекардам. “Марги 
ман рӯзе фаро хоҳад расид” - 
шеъри Муинии Кирмоншоҳиро 
ман барояш интихоб кардам. 

НИГАРОНӢ ВА 
УМЕДВОРӢ

- Бо шоироне, ки дар Афғони-
стон зиндагӣ мекунанд, иртибот 
доред? 

- Иртиботи бевосита кам 
дорам. Шеърҳояшон дар шаба-
каҳои иҷтимоӣ нашр мешаванд. 

 Латиф Нозимӣ:

ШЕЪРИ ТОЉИК
ХУБ АСТ, ВАЛЕ 
МОДЕРН НЕСТ!

Ин мулоҳизаи адабиёт-
шиноси маъруфи эронӣ, до-
нишманди беназир, доктор 
Бадеъуззамони Фурӯзонфар 
ҷолибу муассир аст, ки «дар 
байни роҳбарони воломақо-
ми Тоҷикистон Садри Аъза-
ми он Абдулаҳад Қаҳҳоров 
аз дигарон донишманду бо-
фарҳангтар ба чашм мехӯрд». 
Аз ин рӯ, ӯро, бешак, сарва-
зири нотакрори мардумӣ ва 
ҳам мисоли вазири бузурги 
Сомониён Абулфазли Балъ-
амӣ пуштибони илму фарҳан-
гу адаб ва аҳли ҳунар шино-
хта ва ба ҷойгоҳаш баҳои 
сазовор додаанд...

Дар бораи ин арбоби намо-
ёни давлату ҷомеа, сиёсатма-
дори соҳибмактаб, хирадманд 
ва соҳибнуфуз, раиси Шурои 
Вазирони Тоҷикистон, олим, 
шоир, инсони комил Абдулаҳад 
Қаҳҳоров (1913-1984) хеле зиёд 
навишта ва дар оянда ҳам аз ху-
суси заҳматҳои шаборӯзии ин 
шахсияти номвар ба манфиа-
ти кишвари бузург ва мардуми 
соҳибзаҳмат, афзун бар ин чи-
гунагии тарбияву парвариши 
фарзандони некманиш боз ҳам 
бештар хоҳанд навишт.

Абдулаҳад Қаҳҳоров даст-
парвари Институти педагогии 
ба номи С. М. Кирови шаҳри 
Ленинобод (ҳоло Донишгоҳи 
давлатии Хуҷанд ба номи ака-
демик Бобоҷон Ғафуров) ва 
курси бозомӯзии роҳбарии 
ҳизбию шуравии шаҳри Ма-
скав буд ва солҳо дар шаҳрҳои 
гуногуни Хӯқанд (нозири шуъ-
баи меҳнат), Конибодом (ра-
иси кумитаи иттифоқи каса-
баи сохтмон, раиси иттифоқи 
касабаи комбинати консерв-
барорӣ), Панҷакент (котиби 
кумитаи комсомолӣ, мудири 
шуъбаи «Тоҷиктранс», ҷони-
шини раиси кумитаи иҷроия, 
мудири шуъбаи тарғибӣ ва 
ташвиқӣ), Ленинобод (мудири 
шуъбаи тарғибӣ ва ташвиқӣ, 
котиб, котиби дувуми куми-
таи ҳизбӣ, раиси комиҷроияи 
вилоят), Айнӣ ва Нов (котиби 
аввали кумитаи ҳизбӣ) ба фаъ-
олият пардохтааст.

Марҳалаи дигари фаъо-
лияти ӯ ба сифати ҷониши-
ни раиси Шурои Вазирони 
Тоҷикистон, раиси Кумитаи 
давлатии банақшагирии Тоҷи-
кистон, раиси Шурои Вазиро-
ни Тоҷикистон, вазири корҳои 
хориҷии Тоҷикистон (пас аз 
нафақа сардори Идораи бой-
гонии назди Шурои Вазиро-
ни Тоҷикистон) низ барои 
таърихи навини кишвари мо 
хеле пурфоида ва сабақангез 
будааст. Се ордени Ленин, се 
ордени Байрақи сурхи меҳнат, 
ордени Инқилоби Октябр, 
орденҳои Ҷанги ватанӣ (да-
раҷаҳои 1 ва 2), унвони «Кор-
куни хизматнишондодаи ма-
данияти Тоҷикистон» дорад.

Ба гуфтаи сиёсатмадори 
номӣ Ортиқ Қурбонов, «Аб-
дулаҳад Қаҳҳоров хусусан 
солҳои раиси Шурои Вазиро-
ни ҷумҳурӣ буданаш худро чун 
фарди ҳамаҷониба камолёфта, 
сиёсатмадор, дипломат, дуран-
деш, бамаърифат ва соҳибқа-
ламу суханвар нишон додааст. 
Маданияти баланди сарварӣ 
дошта, бо одамон доимо орому 
ботамкин муносибат менамуд. 
Ҳамкорону тобеонро на бо 
мансабу лафзи боисрор, бал-
ки бо мантиқи сухану далелҳои 
раднопазир бовар мекунонд. 
Абдулаҳад Қаҳҳоров дар даво-
ми фаъолияти давлатдориаш 
ва тамоми умр ба пайванди 
халқҳо ва мустаҳкам намудани 
дӯстиву рафоқати онҳо мекӯ-
шид. Ба маҳалгароӣ чун ун-
сури пасту халалдоркунандаи 
дӯстӣ бо нафрат менигарист 
ва ба мутахассисону роҳбарони 
ҷавон аз рӯйи лаёқату дониш 
баҳо медод.

Дар мусоҳибаҳояш бо ада-
биётшиносон, адибон ва на-
мояндагони санъат аён шуда 
меистод, ки ин шахс ҳар як 
соату дақиқаи фориғ аз кори 
давлатро ба омӯхтани адабиёту 
санъат мебахшад».

Абдулаҳад Қаҳҳоров «сиё-
сатмадори волозавқ»-е буда, 
ки бо «маданияти маънавӣ»-у 
«чашмандози вусъатнок»-аш 
ба шеваи кори раҳбарии садҳо 
аҳли сиёсат, илму фарҳанг ва 

адаб таъсири хосе гузоштааст...
Ҳамзамон Қаҳҳоров дар бай-

ни раҳбарон фарди соҳибқала-
ме буда ва китобҳои ҷолибе бо 
сабку савияи хосе навишта, ки 
«Ёрии бародарона ва ҳамко-
рии судбахш» (Москва, 1959), 
«Кумаки Иттифоқи Советӣ ба 
мамлакатҳои Шарқ» (1960), 
«Африка озоду шукуфон 
гардид» (1962), «Дар парта-
ви озодӣ» (Душанбе, 1966), 
«Роҳҳо ва мулоқотҳо» (1967), 
«Дилҳои пурошӯб» (1974) аз ин 
ҷумлаанд.

Равшан аст, ки ин арбоби 
камназири давлат ва сиёсат-
мадори бузурги тоҷик «тамо-
ми умр ба адабиёти гузашта 
ва муосир сарукор дошт»-а, 
«қадри шеъру шоириро ме-
донист»-а, «ба суханони асил 
ва воломақом шефтаву шайдо 
буд»-а, табъи баланди шоирӣ 
дошта ва бо тахаллуси Туробӣ 
шеър низ мегуфта. Хонандаи 
гиромӣ агар хоҳаду майл пай-
до намояд, дар бораи Туробӣ 
- Қаҳҳоров «Варақе аз баҳори 
умр» ном портрети хонданиву 
пурбори профессори шодра-
вон, адабиётшиноси покиза-
кор Шарифҷон Ҳусейнзодаро 
дар маҷмуаи «Ангезаи меҳр» 
(Душанбе, 1989) варақ гардо-
над, ростӣ аз хондани он бисёр 
ангезаи нотакрор хоҳад бардо-
шт. Ин чеҳраи мунир дар ин 
асар хеле ҷолиб ва боҳарорат 
офарида шудааст.

Афзун бар ин, Қаҳҳорови 
номӣ фарзандони шуҳратёре 
ба воя расонида, ки Мамлакат 
(депутат), Назираву Наима 
(олими адабиётшинос), Абду-
рашид (муаллим), Абдураҳим 
(генерал) ном доранд. Шубҳа 
нест, ки меҳри нотакрори су-
ханварӣ ва тоҷикияту тоҷи-
кипарвариро дар дилу дидаи 
фарзандон падари бузургвор 
бо сириште нотакрори суха-
ноин ҷой карда будааст. Аз 
шодравон Абдулаҳад Қаҳҳоров 
«Ёддоштҳо»-е мерос мондааст, 
ки ба нашр нарасида.

Ҳамзамон навозандаи моҳи-
ри рубоб ҳам будааст.

Ёдаш ба хайр!
Субҳони АЪЗАМЗОД

САРВАЗИРИ МАРДУМӢ 

Мехонам. Аз ҷараёни адабӣ 
огоҳам.  

- Чанд сол шуд, ки ба Афғони-
стон нарафтаед?

- Аз соли 2017 ба ин ҷониб 
нарафтаам. Дар даврони ҷумҳу-
рият зиёд равуо мекардам. Ҳат-
то як давра барои зиндагӣ рафта 
будам ва устоди донишгоҳ бу-
дам... 

- Дур аз Афғонистон дар бораи 
кишвари худ фикр мекунед?

- Албатта. Нигаронӣ зиёд 
дорем. Кишвари мо дар чанги 
касоне афтода, ки ақибмонда-
тарин афроди таърих ҳастанд 
ва инро ман дар шеърҳоям, дар 
суханрониҳоям таъкид карда-
ам. Умедвории ман ин аст, ки 
кишвари ман озод шавад ва шу-
куфо гардад. Масалан Наврӯз пас 
аз дуюним ҳазор сол дар банд аст. 
Забони форсӣ мавриди таҳоҷум 
қарор дорад. Бинобар ин, мо дар 
вазъияте ҳастем, ки ҳам равшан-
фикрони чап ва ҳам рост, ҳама 
нигарон ҳастанд. Фақат касоне, 
ки аз Ислом бардошти нодуруст 
доранд, розӣ ҳастанд.

- Ҳоло дар Олмон машғули чӣ 
коред?

- Дар донишгоҳи Ҳомбулт 
аз забони форсӣ дарс медодам, 
баъдан ба Франкфурт кӯчидам 
ва дар ин ҷо ҳам дарс мегуфтам. 
Дар радиои “Садои Олмон” 
ҳамкорӣ доштам. Ҳоло бозни-
шастаам. Як созмон таъсис 
додаам бо номи “Хонаи Мав-
лоно”. Он ҷо алоқамандони 
шеър ҳар моҳ ҷамъ мешаванд, 
ҳамоиш баргузор мекунем. Со-
ле як-ду китоб нашр мекунем. 

Мусоњиб: Одил НОЗИР

Аввали ҳафта пурэҳсос 
ва каме душвор мегузарад. 
Хотираҳои гузашта метаво-
нанд шуморо ба фикр ба-
ранд, вале бо сабр онҳоро 
паси сар мекунед. Охири 
ҳафта корҳои оилавӣ ҳис-

си оромӣ мебахшанд. Барои нафарони танҳо 
шиносоии одӣ, вале самимӣ пеш меояд. 

Хоҳиши дар маркази 
диққат будан метавонад шу-
моро ба ҳолати ногувор ова-
рад. Хабари нав назари шу-
моро нисбат ба нафаре тағйир 
медиҳад. Дар ҷодаи муҳаббат 
рафтори шумо метавонад но-
фаҳмиҳо эҷод кунад. 

Аввали ҳафта каме ваз-
нин аст, аммо баъд аз эъ-
тирофи хатоӣ сабукӣ эҳсос 
мекунед. Пешниҳоди ҷо-
либ меояд, вале шартҳояш 
чандон хуб нестанд. Охири 
ҳафта бояд байни кор ва ои-
ла интихоб намоед.

Ин ҳафта хеле ҳассос 
мегардед, ҳатто рӯйдодҳои 
хурд ба шумо таъсири зиёд 
мерасонанд. Хабари ғайри-
чашмдошт метавонад наза-
ри шуморо дигар кунад. Ба 
танҳоӣ ва эҷод машғул шудан 

мехоҳед. Дар ҷодаи муҳаббат аз ҳад зиёд фидо-
корӣ накунед.

Аввали ҳафта нақшаҳо ка-
ме вайрон мешаванд ва шумо 
маҷбур мешавед зуд муто-
биқ шавед. Суҳбати нохуш 
бо наздикон бе мушкил ҳал 
мегардад. Охири ҳафта эҳти-
мол кори муҳимеро фаромӯш 
кунед. Дар ҷодаи муҳаббат аз 

танқидҳои зиёд худдорӣ намоед.

Ҳафта бо интихоби 
душвор оғоз мешавад. Кумак 
аз шахси ғайричашмдошт 
рӯҳбаланд мекунад. То охири 
ҳафта хастагӣ эҳсос мешавад 
ва ба истироҳат ниёз пайдо 
мекунед. Дар ҷодаи муҳаббат 
кӯшиши писанд омадан ба 

ҳама метавонад натиҷаи баръакс диҳад. 

Мизон
25.09 - 22.10

Ақраб
23.10 - 22.11

Қавс
25.11 - 21.12

Ҷаддӣ
22.12 - 20.11

Далв
21.01 - 19.02

Ҳут
20.02 - 20.03

Аввали ҳафта каме пур-
таниш оғоз мешавад, аммо 
то миёнаи ҳафта ҳолат ором 
гардида, барои амалҳои ҷиддӣ 
шароит муҳайё мегардад. Шу-
мо мехоҳед пешсаф бошед, 
вале баъзан бояд сабр кунед. 

То охири ҳафта тағйироте 
рух медиҳад, ки аввал нороҳат 
менамояд, вале баъд манфи-
аташ маълум мегардад. Дар 
ҷодаи муҳаббат аз рашки 
беҳуда худдорӣ намоед, зеро 
он метавонад муносибатро 

вайрон кунад. 

Аввали ҳафта каме дил-
гиркунанда менамояд, зеро 
шумо навоварӣ мехоҳед, 
вале бо корҳои якранг рӯ ба 
рӯ мешавед. Миёнаи ҳафта 
интихоби муҳим пеш мео-
яд. Рӯзҳои истироҳат барои 
танҳо будан ва ҷамъбасти 

фикрҳо муфид аст. 

Ҳамал
21.03 - 20.04

Савр
21.04 - 21.05

Ҷавзо
22.05 - 21.06

Ин ҳафта барои шумо 
вохӯрии ғайричашмдошт 
бо шахсе аз гузашта имкон 
дорад. Қарорҳои ғайриодии 
шумо аввал ҳайрат, сипас 
эҳтироми атрофиёнро ба 
вуҷуд меоранд. То охири 

ҳафта эҳсос мекунед, ки ба истироҳати комил 
ниёз доред. 

Аввали ҳафта эҳсосота-
тон шиддат мегирад, вале 
тадриҷан ором мешавад. 
Дар рӯзҳои истироҳат 
имкони оштӣ кардан бо 
шиноси дерина пайдо ме-
шавад. Дар ҷодаи муҳаббат 
эҳсосоти сахт метавонад 

шуморо ба қарорҳои шитобкорона барад.

Миёнаи ҳафта хоҳиши 
тағйири муҳит ва сафар кар-
дан зиёд мешавад. Мушкили 
хурди оилавӣ метавонад ха-
роҷоти ногаҳонӣ ба бор орад. 
То якшанбе дарк мекунед, 
ки хушбахтӣ наздик буд. Дар 
ҷодаи муҳаббат сухани рост 

метавонад дили шарикро ранҷонад.

Саратон
22.06 - 23.07

Асад
23.07 - 22.08

Сунбула
23.08 - 22.09

23 АПРЕЛ
Мањмадалї Аюбов (1956), 70-со-

лагии зодрўзи сароянда, Њунарпешаи 
шоистаи Тољикистон.

Фазоил Атоуллохонов (1946), 80-со-
лагии зодрўзи доктори илми биологї, 
профессор.

Мањмудљон Боќиев (1951), 75-сола-
гии зодрўзи доктори илми педагогї, 
профессор.

Евгения Аргуновская (1926), 100-со-
лагии зодрўзи актрисаи театр, Њунар-
пешаи халќии Тољикистон.

24 АПРЕЛ
Ортиќ Бобоев (1931), 95-солагии 

зодрўзи олими соњаи физика.

Николай Лолаев (1916-1976), 
110-солагии зодрўзи олими соњаи 
география.

Борис Розанов (1906-1978), 120-со-
лагии зодрўзи доктори илми кишо-
варзї.

25 АПРЕЛ
Сайёфи Мизроб (1966), 60-солагии 

зодрўзи журналист.

Абдусаттор Раљабов (1951), 75-сола-
гии зодрўзи генерал-лейтенант.

Самад Юнусов (1936-2012), 90-со-
лагии зодрўзи олими соњаи њуќуќ.

26 АПРЕЛ
Пўлод Абдуллоев (1906-1983), 

120-солагии зодрўзи арбоби давлатї.

Валентин Федоров (1926-1997), 
100-солагии зодрўзи арбоби љамъи-
ятї, Корманди шоистаи маданияти 
Тољикистон.

27 АПРЕЛ
Санавбар Рањимзода (1956), 70-со-

лагии зодрўзи наттоќи ТВ.

Нина Свешникова (1931), 95-сола-
гии зодрўзи сарояндаи опера, Њунар-
пешаи шоистаи Тољикистон.

Анна Скабелина  (1921-1989), 
105-солагии зодрўзи олими соњаи 
химия.

28 АПРЕЛ
Акрам Рањматов (1941), 85-солагии 

зодрўзи олими соњаи физика.

Раиса Чернер (1936), 90-солагии 
зодрўзи олимаи соњаи биология.

Фирўза Муродова (1941), 85-сола-
гии зодрўзи олими соњаи химия.

29 АПРЕЛ
Василий Алтшулер (1901-1983), 

125-солагии зодрўзи доктори илми 
кишоварзї, профессор.

Шариф Назаров (1966), 60-солагии 
зодрўзи генерал-майор.

МАВЛУДНОМА

Шахсиятњои таърихї, 
олимони варзида,  ходимони 
давлативу љамъиятї мавлуд 

доранд?  

ПЕШОПЕШ МОРО 
ОГОЊ КУНЕД!

Тел: 221-00-84

Аз идора

14-УМИ АПРЕЛ МУАЛЛИФИ ОҲАНГИ СУРУДИ 
МИЛЛИИ ТОҶИКИСТОН СУЛАЙМОН ЮДАКОВ 
110-СОЛА ШУД. НОМБУРДА СОЛИ 1946 ДАР 
ҲАМКОРӢ БО УСТОД ЛОҲУТӢ СУРУДИ МИЛЛИИ 
ТОҶИКИСТОНРО ЭҶОД КАРД, КИ БАЪДАН СОЛИ 
1992 БА ҲАМИН ОҲАНГ УСТОД ГУЛНАЗАР КЕЛДӢ 
МАТНИ НАВ БО МАЗМУНИ ТОЗА НАВИШТААСТ, 
КИ ИМРӮЗ САДОИ МУТАНТАНИ КИШВАРИ 
СОҲИБИСТИҚЛОЛИ МОРО ИФОДАГАР ШУДААСТ.

Сулаймон Юдаков 14-
уми апрели соли 1916 дар 
Қӯқанд, дар оилаи яҳудиё-
ни бухороӣ ба дунё омада-
аст.

Хеле барвақт бе падар 
монда, аз 12-солагӣ дар 
ятимхона тарбия ёфт. Дар 
ин ҷо аввалин дарсҳои мун-
тазами мусиқии ӯ шуруъ 
шуданд: таълими нотаҳои 
мусиқӣ, навохтани бала-
лайка, мандолин, гитор, 
асбоби нафасӣ. Ба гуфтаи 
худи Юдаков, ин дарсҳо дар 
васеъ намудани ҷаҳонби-
нии мусиқавии ӯ ва тарби-
яи шунавоии мутаносиби ӯ 
нақши калон бозиданд.

Истеъдоди мусиқии пи-
сарбача аз мадди назари 
устодонаш дур намонд. 
Соли 1932 Юдаков барои 
таълими касбии минбаъ-
даи мусиқӣ ба Москва роҳ-
хат гирифт. Ӯ ба факултаи 
коргарии мусиқии Консер-

ваторияи давлатии Москва 
дохил шуда, дар он ҷо на-
вохтани найро меомӯзад. 
Аввалин таҷрибаҳои эҷоди 
мусиқӣ диққати ҳамсинфон 
ва муаллимонро ба худ ҷалб 
намуда буданд.

Солҳои Ҷанги Дуюми 
Ҷаҳонӣ, аз соли 1943 то со-
ли 1946 Сулаймон Юдаков 
дар Тоҷикистон кору зин-
дагӣ мекард, роҳбари баде-
ии Филармонияи давлатии 
Тоҷикистон буд. Дар тӯли 
ин солҳо ба ғайр аз кор бо 
одамон, инчунин фаъоли-
яти пурмаҳсули эҷодӣ низ 
дошт.

Суруди миллӣ яке аз 
муқаддасоти давлатии мост. 
Баъди ба даст овардани Ис-
тиқлоли давлатӣ зарурати 
эҷоди рамзҳои нави давлат-
дорӣ ба миён омад. Барои 
муаллифон озмун эълон 
гардид. Нахуст соли 1992 
Парчами давлатӣ ва соли 

1993 Нишони давлатӣ қабул 
карда шуданд. Танҳо 7-уми 
сентябри соли 1994, пас аз 
се соли ба даст овардани 
Истиқлоли давлатии Тоҷи-
кистон Суруди миллӣ тас-
диқ шуд. Муаллифи каломи 
Суруди миллии Тоҷикисто-
ни соҳибистиқлол Шоири 
халқии Тоҷикистон, доран-
даи Ҷоизаи давлатии ба но-
ми Рӯдакӣ Гулназар Келдӣ 
замони дар ҳаёт буданаш дар 
мусоҳибае гуфта буд: «Озму-
ни пӯшида эълон шуда буд 
ва касе намедонист, ки кӣ 
ва чиро пешниҳод кардааст. 
Дар тӯли ин солҳо олимон, 
шоирон, оҳангсозон барои 
эҷоди гимн кор мекарданд, 
аммо то ҳол намунаи му-
вофиқи мусиқӣ ва калима 
вуҷуд надошт. Намунаи аз 
ҳама мувофиқ интихоб шуд 
- мусиқии Суруди давлатии 
ҶШС Тоҷикистон бар оҳан-
ги Сулаймон Юдаков гузо-

шта ва ба он матн навишта 
шавад. Бояд зикр намоям, 
ки баъди оҳанги Суру-
ди ИҶШС оҳанги Суруди 
ҶШС Тоҷикистон аз ҷиҳати 
шуҳрат ва зебоӣ дар ҷои ду-
юм қарор дошт ва ин ба ҳама 
маълум буд. Танҳо он замо-
не, ки Президенти Ҷумҳу-
рии Тоҷикистон муҳтарам 
Эмомалӣ Раҳмон лифофаро 
кушоданд, маълум шуд, ки 
ман баҳои баландтаринро 
гирифтаам ва матни ман 
беҳтарин будааст». 

Имсол ба мавлуди Су-
лаймон Юдаков 110 сол 
пур мешавад. “Зинда бош, 
эй Ватан, Тоҷикистони озо-
ди ман” вирди забони хурду 
калон аст, хусусан оҳанги 
қудратангез ва ифтихор-
бахши ин оҳанг дар дили 
мардуми Тоҷикистони озод 
маъво гирифтааст.  

Д. ҚОДИРПУР

ЗИНДА БОШ, ЭЙ ВАТАН!
Муаллифи оҳанги Суруди миллии
Тоҷикистон 110-сола шуд

  МОДЕЛЬ ГОД 
ВЫПУСКА ПРОБЕГ ШАССИ ТАГ МОТОР СТАРТОВАЯ ЦЕНА

LOT 1 TOYOTA RAV 4 2012 51750 JTMBD33V8C5286421 4927 Бензин, 2.2  47,415.00 сомони 

LOT 2 TOYOTA LAND CRUISER, 200 2010 238153 JTMDV09J204048638 5204 Дизель, 4461 75,864.00 сомони

LOT 3 TOYOTA LC200 2010 263588 JTMDV09J994041215 5216 Дизель, 4461 75,864.00 сомони

LOT 4 TOYOTA LC 200 2008 349616 JTMDU09J004015771 5264 Бензин, 4.0 75,864.00 сомони
LOT 5 TOYOTA LC 200 2010 224415 JTMDV09J0B5016798 5265 Дизель, 4461 75,864.00 сомони
LOT 6 TOYOTA RAV 4, 4WD 2005 160531 JTEHH20V455005551 5273 Бензин, 2.0 37,932.00 сомони
LOT 7 TOYOTA LC 200 2009 298321 JTMHU09JX04021594 5288 Бензин, 3.95 94,830.00 сомони

Общая информация / Условия и Требования
• Все машины в рабочем состоянии;
• В аукционе могут принять участие только граждане Тад-

жикистана;
• Машины не растаможены и будут проданы по принципу 

«как есть и где находится», в его нынешнем состоянии, без 
каких-либо письменных или иных гарантий;

• Автомобили доступны для осмотра по адресу г. Душанбе, 
ул. Айни 39;

• Дата осмотра с 24 апреля по 01 мая 2026 года;
• Автомобили подлежат к оплате в таджикских сомони 

наличными либо банковским переводом;
• Любые возможные расходы по растаможиванию, пере-

возке, страхованию производятся покупателем;
• Всем заинтересованным лицам и организациям следует 

подать заявки с указанием аукционной цены в запечатанном 
конверте в офис Представительства Программы Развития ООН 
в РТ, расположенный по адресу ул. Айни, 39, Душанбе, не 
позднее 07 мая 2026, 17:00 (местного времени);

• Заявки, поданные позже указанного срока либо в откры-
том конверте рассматриваться не будут;

• В заявках должны быть указаны фамилия и имя, номер 

мобильного телефона, номер ЛОТа и предлагаемая цена в 
таджикских сомони (форма заявки прикреплена ниже), также 
приложить копию национального паспорта и справка счет с 
банка участника;

• Заявка может быть подана на один Лот или несколько 
Лотов одновременно;

• Каждая заявка должна быть подписана;
• Рассматриваться будут только заявки, поданные в офи-

циальном формате;
• Просим указать на конверте «ПРООН-Аукцион»;
• Ценовые предложения должны быть указаны только в 

таджикских сомони;
• Открытие конвертов состоится 08 мая в 10:00; 
• Каждый участник торгов должен внести гарантийный 

взнос в размере 5,000 таджикских сомони на банковский счет 
ПРООН в РТ (счет указан ниже). Данная сумма будет возвра-
щена всем участникам торгов, чьи предложения будут откло-
нены. Гарантийный взнос не будет возвращен в случае, если 
победитель торгов отказывается от покупки. Предложения, 
предоставленные без банковской квитанции о внесении га-
рантийного взноса, рассматриваться не будут;

• Продажа будет осуществлена на основе поданных предло-

жений, участнику, предложившему наибольшую цену;
• ПРООН оставляет за собой право на принятие и откло-

нение какой-либо отдельной либо всех аукционных заявок без 
объяснения причины;

• Проданное оборудование не подлежит обмену или воз-
врату;

• Передача оборудования будет осуществлена только после 
того, как будет выплачена полная аукционная стоимость;

• Оплата и получение автомобилей должны быть осущест-
влены в течение 3 рабочих дней со дня оглашения имени по-
бедителя;

• ПРООН не несет обязательств по ремонту или какому-ли-
бо иному обслуживанию проданных автомобилей.

Банковские реквизиты ПРООН в РТ
Наименование счёта – Представительство ПРООН В РТ
ИНН - 010024073
Номер счёта - 20212972010101009643
Наименование банка - ОАО «Ориенбанк» г. Душанбе
МФО банка/БИК - 350101369
Кор. счёт банка – 20402972413691
Назначение платежа: Участие в аукционе

Маълумоти умуми / Шарт ва Талабот: 
• Хама мошинхо дар холати кори хастанд;
• Дар музояда танхо метавонанд шахрвандони Точикистон 

иштирок намоянд;
• Воситаи нақлиёт бидуни барасмиятдарории гумрукӣ ҳаст 

ва дар асоси “чи хеле, ки ҳаст ва дар куҷое, ки ҳаст”, ба фуруш 
монда шудааст;

• Воситаи нақлиёт барои тафтишот  бо сурогаи кӯчаи Айни 
39, шахри Душанбе дастрас аст;

• Санаи тафтишот аз 24 апрел то 01 май 2026;
• Пардохт бояд бо асъори сомонӣ, бо пули нақд ё ирсол ба 

суратҳисоби бонкӣ анҷом дода шавад;
• Иштирокчии ғолиб барои пардохти ҳамаи андозҳо ва вази-

фаҳои марбут ба барасмиятдарории гумрукӣ масъул хоҳад буд;
• Шахсони манфиатдор ва ташкилотҳо бояд ба Барномаи 

Рушди Созмони Милали Муттахид дар Тоҷикистон, кӯчаи 
Айни 39, шахри Душанбе, то 07 май 2026, 17:00 дархост пеш-
ниҳод намоянд;

• Дархостҳои баъд аз муҳлати муқаррараршуда рад карда 
мешаванд;

• Шакли дархост бо ном ва насаб, раками телефони мобили, 

раками ЛОТ, тамға, соли барориш, мухаррик ва нархи пеш-
ниҳодшуда бояд бо асъори сомонӣ нишон дода шавад, ва нусхаи 
шиносномаи милли ва тафсилоти бонки пешниход карда шавад. 

• Дархостро метавонед ба як Лот ё ин ки ба якчанд Лот 
пешниход кунед.

• Хар як дархост имзо кардаги бошад;
• Танҳо шакли дархости расмӣ қобили қабул аст;
• Ҳатман дар лифофа бо анкетаи пуркарда "БРСММ Му-

зояда" нависед;
• Нарххои пешниходшуда  танхо бо асъори милли сомони 

нишон дода шаванд;
• Кушодашавии лифофахо 08 май соли 2026 баргузор ме-

гардад;
• Ҳар як иштирокчӣ бояд дар ҳисоби бонкии Барномаи Руш-

ди Созмони Милали Муттахид ба   дар Тоҷикистон дар ҳаҷми 
5,000 сомони  пасандози кафолатӣ   ирсол   кунад   (маълумоти   
муфассал   оиди   суратҳисоби   бонкии аз маъмурияти БРСММ 
гирифта шавад). Ин маблағ ба иштирокчӣ баргардонда меша-
вад, агар пешниҳодаш қабул нашавад. Агар иштирокчии ғолиб 
аз хариди воситаи нақлиёт даст кашад, пасандози кафолатиаш 
баргардонида намешавад.  Пешниҳодҳо бидуни расиди пасан-
дози кафолатӣ аз бонк, баррасӣ карда намешаванд;

• Фуруш дар асоси пешниҳодхо ба иштирокчӣ, ки нархи 
баландтаринро пешниҳод кардааст, анҷом дода мешавад;

• БРСММ ҳуқуқ дорад баъзе ё ҳамаи пешниҳодҳои музоя-
даро бидуни тафсил додани сабаб қабул ё рад кунад;

• Таҷҳизоти фурӯхташударо иваз кардан ё баргардонидан 
мумкин нест;

• Додани тачхизот танхо баъд аз супурдани нархи пурраи 
музояда ба амал бароварда мешавад;

• Пардохт ва гирифтани мошинҳо бояд дар давоми 5 рӯзи 
корӣ аз рӯзи эълони номи ғолиб анҷом дода шаванд;

• БРСММ барои таъмир ё дигар нигоҳдории мошинҳои 
фурӯхташуда масъул нест.

Суратҳисоби бонкии БРСММ дар ҶТ
Номи суратҳисоб – Намояндагии БРСММ дар Ҷумҳурии 
Тоҷикистон
ИНН - 010024073
Ҳисоби бонкӣ- 20212972010101009643
Номи бонк - ҶСК "Ориёнбонк" Душанбе
МФО /БИК – 350101369 Кор. счёт – 20402972413691 
Мақсади пардохт: Иштирок дар музояда

UNITED NATIONS DEVELOPMENT PROGRAMME

UNITED NATIONS DEVELOPMENT PROGRAMME

ПРОДАЖА ТРАНСПОРТНЫХ СРЕДСТВ
Номер аукциона: 88-2026-SALE-UNDP-CO
Представительство Программы Развития ООН в Таджикистане выставляет на торги нижеследующие автомашины через аукцион:

ФУРЎШИ ВОСИТАИ НАЌЛИЁТ (АВТОМАШИНА)
Рақами музояда: 88-2026-SALE-UNDP-CO
Барномаи Рушди Созмони Милали Муттаҳид дар Тоҷикистон автомашинаҳои зеринро ба тариқи музояда ба фурӯш мемонад:

  МОДЕЛ СОЛИ 
БАРОРИШ

МАЙСОФАИ 
ТАЙКАРДА ШАССИ ТАГ МУҲАРРИК НАРХИ АВВАЛА

LOT 1 TOYOTA RAV 4 2012 51750 JTMBD33V8C5286421 4927 Бензин, 2.2  47,415.00 сомони 
LOT 2 TOYOTA LAND CRUISER, 200 2010 238153 JTMDV09J204048638 5204 Дизель, 4461 75,864.00 сомони

LOT 3 TOYOTA LC200 2010 263588 JTMDV09J994041215 5216 Дизель, 4461 75,864.00 сомони

LOT 4 TOYOTA LC 200 2008 349616 JTMDU09J004015771 5264 Бензин, 4.0 75,864.00 сомони
LOT 5 TOYOTA LC 200 2010 224415 JTMDV09J0B5016798 5265 Дизель, 4461 75,864.00 сомони
LOT 6 TOYOTA RAV 4, 4WD 2005 160531 JTEHH20V455005551 5273 Бензин, 2.0 37,932.00 сомони
LOT 7 TOYOTA LC 200 2009 298321 JTMHU09JX04021594 5288 Бензин, 3.95 94,830.00 сомони

ФУРӮШИ ХОНА
    � 2-ҳуҷрагӣ, 110 

м.м, бо таъмир, қаба-
ти 9, назди тарабхонаи 
«Султанбек», фурӯхта 
мешавад. Тел.: 900-55-
12-20 

    � 3-ҳуҷрагӣ, 65 
м.м, қабати 12, бинои 
15-ошёна, “коробка”, 30 
000 в.ш., бозори “Балх”, 
дар назди БДА-и ҷумҳу-
риявӣ, фурӯхта меша-
вад. Тел.: 900-55-12-20 

    � 3-ҳуҷрагӣ, 90 000 
в.ш., қабати 6, бо таъ-
мир, бинои навсохт, 
дар роҳи калон, назди 
“Ашан”, фурӯхта меша-
вад. Тел.: 935-55-12-20 

    � 4-ҳуҷрагӣ, 100 000 
в.ш., қабати 3, бо таъ-
мир, фурӯхта меша-
вад. Тел.: 900-55-12-20 

ФУРӮШИ ҲАВЛӢ

    � Ҳавлӣ, 7 сотих за-
мин, 8 дар хона, нарх 
220 000 ҳазор доллар, 
Теппаҳои Шарқӣ (Вос-
точные холмы), 9 км, 
назди масҷиди ҷумъ-
ахонӣ, фурӯхта меша-
вад. Тел.: 900-55-12-20 

    � Ҳавлӣ, 3 сот. за-
мин, 2 дар хона, Аэро-
порт, дар назди мактаб, 
боғча, фурӯхта меша-
вад, нарх 80 000 в.ш. 
Тел.: 900-55-12-20 

    � Ҳавлӣ, 4 сот. замин, 
5 дар хона, Чоряккорон, 
таъмири пурра, нарх 70 
000 в.ш. Тел.: 935-55-12-
20 

ИҶОРА МЕДИҲАМ

2-ҳуҷрагӣ, 76 м.м, 
Зарафшон 22/2, рӯ 

ба рӯи поликлиникаи 
№14, иҷора дода ме-
шавад, моҳона 4500 
сомонӣ. Тел.: 900-43-

47-74 

ҲАВЛИИ ИҶОРА

    � Ҳавлии иҷора, 1 
хона, Цирк, моҳона 
1500 сомонӣ. Тел.: 001-
33-80-33 

    � Ҳавлии иҷора, 1 
хона, пос. Южный, бе 
соҳибхона, 1200 со-
монӣ. Тел.: 931-47-17-
13 

НИЁЗ ДОРЕМ

Ба дастаи мо дӯзанда 
барои дӯхтани ли-

босҳои махсус лозим 
аст, маоши хуб, ҷойи 
кори бароҳат, пардох-

тҳои саривақтӣ, бо 
имконияти баланд шу-
дани маош ва пешраф-

ти касбӣ, хӯроки 
нисфирӯзӣ аз ҳисоби 
корхона таъмин карда 
мешавад. Тел.: 935-49-

00-05, 101-68-01-01 

КОР МЕҶӮЯМ
    � Рӯбучини пурраи 

хона. Тел.: 931-47-17-13 
    � Рӯбучини пурраи 

хона. Тел.: 001-33-80-33 
    � Рӯбучин ва хизматго-

ри хона барои хориҷиҳо. 
Тел.: 001-33-80-33 

    � Кафшергар (свар-
щик) кор меҷӯяд. Тел.: 
900-98-50-08 

    � Рӯбучини хона. 
Тел.: 988-26-36-43, 555-
59-21-63 

Кӯдаконро нигоҳубин 
менамоям, рӯзона ва 

шабонарӯз, синну соли 
кӯдак фарқ надорад. 

Таҷрибаи корӣ дорам, 
нишонӣ бозори “Сахо-
ват”. Тел.: 003881573, 
937 94 0090 ватсап, 

Махфират 

    � Рӯбучини босифати 
хона, баъд аз таъмир, 
рӯбучини генералӣ. 
Тел.: 901-51-01-50, 111-
40-04-86 

ХИЗМАТРАСОНИИ 
ГУНОГУН

    � Таъмири хона. Тел.: 
908-89-07-00, 985-79-
88-87

    � Таъмир ва азнавсо-
зии ҳама гуна мебел. 
Мебел бо фармоиш. 
Тел.: 900-01-12-54, 200-
303-102 

Насби батареяҳо, 
ванна, унитазҳо, 

мошинаҳои ҷомашӯӣ, 
термексҳо. Тел.: 918-

722-822

    � Газовик. Тел.: 988-
61-10-57

ГУНОГУН 
МЕХАРАМ

Молҳои истифода-
шударо мехарам, 

зарфҳо, гарнитурҳои 
хоб. Тел.: 908-06-60-

00, 986-17-62-62 

Зарфҳо, дегҳо, бал-
лонҳои газӣ, асбобу 

анҷом, оҳанпора, 
коғазпора, танга, 

нишон, ҳайкалчаҳо, 
мошинҳои ҷомашӯӣ, 

мошинаҳои дарздӯзӣ, 
қолин, кондитсионерҳо, 
курпача ва пахта меха-
рам. Тел.: 919-29-00-

07, 003-777-001

Зарфҳо, дегҳо, бал-
лонҳои газӣ, асбобҳо, 
оҳанпора, коғазпора, 

тангаҳо, нишонҳо, 
ҳайкалчаҳо, мошини 
ҷомашӯӣ, мошинаи 

дарздӯзӣ, қолинҳо, кон-
дитсионерҳо, курпача 

ва пахта мехарам. Тел.: 
919-29-00-07, 003-777-

001, 300-03-19-33 

Флягҳо, курпача, 
қолин, медал, нишон, 

асбобҳо, зарфҳо, 
дегҳо, тангаҳо, моши-
наҳои дарздӯзӣ, бал-

лонҳои газӣ, таҷҳизоти 
шуравӣ, ҳайкалчаҳо, 
оҳанпора, коғазпора 

мехарам. Тел.: 988-33-
73-61, 905-98-77-88

ЭЪТИБОР 
НАДОРАД

    � Шиносномаи тех-
никӣ ба номи ҶДММ "Де-
кор инвест", ш. Душанбе, 
н. Фирдавсӣ, к. Қарабоев 
25, блоки А, ҳуҷраи 57, аз 
соли 2021, аз сабаби гум 
шуданаш беэътибор до-
ниста шавад. 

    � Билети донишҷӯ ба 
номи Ҳакимов Рустамҷон 
Раҳимҷонович, ки соли 
2025 аз ҷониби ДТТ дода 
шудааст, аз сабаби гум 
шуданаш беэътибор до-
ниста шавад.

    � Шаҳодатнома дар 
бораи бақайдгирии дав-
латӣ, №70042, аз санаи 
08.08.2022 ба номи Му-
зафаров Тоҷиддин, бо 
суроғаи ш. Душанбе, н. 
Шоҳмансур, 3-юм гузар-
гоҳи кӯчаи Н. Муҳаммад, 
хонаи 34, КДФ "Бақайд-
гирии молу мулки ғайри-
манқули ш. Душанбе”, аз 
сабаби гум шуданаш бе-
эътибор дониста шавад.

    � Шаҳодатнома дар 
бораи бақайдгирии 
давлатӣ аз 22.08.2018, 
№3200, ба номи Маҳма-
далиев Хуршед Элму-
родович, бо суроғаи ш. 
Душанбе, н. И. Сомонӣ, 
хиёбони Рӯдакӣ 84, ҳ. 70, 
КДФ “Бақайдгирии молу 
мулки ғайриманқули ш. 
Душанбе”, аз сабаби гум 
шуданаш беэътибор до-
ниста шавад. 

    �  Шаҳодатнома дар бо-
раи бақайдгирии давлатӣ 
аз 22.08.2018, №3199, ба 
номи Маҳмадалиев Хур-
шед Элмуродович, бо су-
роғаи ш. Душанбе, н. И. 
Сомонӣ, хиёбони Рӯдакӣ 
84, ҳ. 69, КДФ “Бақайд-
гирии молу мулки ғайри-
манқули ш. Душанбе”, аз 
сабаби гум шуданаш беэ-
ътибор дониста шавад.

    � Шаҳодатнома дар бо-
раи бақайдгирии давлатӣ 
аз 22.08.2018, №3216, ба 
номи Маҳмадалиев Хур-
шед Элмуродович, бо су-
роғаи ш. Душанбе, н. И. 
Сомонӣ, хиёбони Рӯдакӣ 
84, ҳ. 68, КДФ “Бақайд-
гирии молу мулки ғайри-
манқули ш. Душанбе”, аз 
сабаби гум шуданаш беэ-
ътибор дониста шавад. 

    � Аттестати синфи 
11, Т-АТУ №0277395, ба 
номи Раҷабов Баҳодур 
Шарифович, ки санаи 
23.06.2016 аз ҷониби 
МТМУ №66-и ноҳияи 
Сино дода шудааст, аз 
сабаби гум шуданаш беэ-
ътибор дониста шавад.

    � Шаҳодатнома дар бо-
раи бақайдгири давлатӣ 
аз 22.08.2018, №3211, ба 
номи Маҳмадалиев Хур-
шед Элмуродович, бо су-
роғаи ш. Душанбе, н. И. 
Сомонӣ, хиёбони Рӯдакӣ 
84, ҳ. 67, КДФ “Бақайд-
гирии молу мулки ғайри-
манқули ш. Душанбе”, аз 
сабаби гум шуданаш беэ-
ътибор дониста шавад. 

    � Шаҳодатнома дар бо-
раи бақайдгирии давлатӣ 
аз 22.08.2018, №3210, ба 
номи Маҳмадалиев Хур-
шед Элмуродович, бо су-
роғаи ш. Душанбе, н. И. 
Сомонӣ, хиёбони Рӯдакӣ 
84, ҳ. 66, КДФ “Бақайд-
гирии молу мулки ғайри-
манқули ш. Душанбе”, аз 
сабаби гум шуданаш беэ-
ътибор дониста шавад. 

    � Шаҳодатнома дар бо-
раи бақайдгирии давлатӣ 
аз 22.08.2018, №3201, ба 
номи Маҳмадалиев Са-
архон Элмуродович, бо 
суроғаи ш. Душанбе, н. И. 
Сомонӣ, хиёбони Рӯдакӣ 
84, ҳ. 16, КДФ “Бақайд-
гирии молу мулки ғайри-
манқули ш. Душанбе”, аз 
сабаби гум шуданаш беэ-
ътибор дониста шавад. 

    � Аттестати синфи 11, 
Т-АТУ №0025240, ба номи 
Мирзоева Раҷабмоҳ Саи-
дазамовна, ки соли 2014 
аз ҷониби МТМУ №54-и 
н. Варзоб, деҳаи Даҳана 
дода шудааст, аз сабаби 
гум шуданаш беэътибор 
дониста шавад. 

    � Шаҳодатнома дар 
бораи бақайдгирии 
давлатӣ аз 22.08.2018, 
№3206, ба номи Маҳма-
далиев Сафархон Элму-
родович, бо суроғаи ш. 
Душанбе, н. И. Сомонӣ, 
хиёбони Рӯдакӣ 84, ҳ. 17, 
КДФ “Бақайдгирии молу 
мулки ғайриманқули ш. 
Душанбе”, аз сабаби гум 
шуданаш беэътибор до-
ниста шавад. 

    � Шаҳодатнома дар 
бораи бақайдгирии 
давлатӣ аз 22.08.2018, 
№3218, ба номи Маҳма-
далиев Саархон Элму-
родович, бо суроғаи ш. 
Душанбе, н. И. Сомонӣ, 
хиёбони Рӯдакӣ 84, ҳ. 18, 
КДФ “Бақайдгирии молу 
мулки ғайриманқули ш. 
Душанбе”, аз сабаби гум 
шуданаш беэътибор до-
ниста шавад.  

    � Шаҳодатнома дар 
бораи бақайдгирии 
давлатӣ аз 22.08.2018, 
№3207, ба номи Маҳма-
далиев Сафархон Элму-
родович, бо суроғаи ш. 
Душанбе, н. И. Сомонӣ, 
хиёбони Рӯдакӣ 84, ҳ. 19, 
КДФ “Бақайдгирии молу 
мулки ғайриманқули ш. 
Душанбе”, аз сабаби гум 
шуданаш беэътибор до-
ниста шавад. 

    � Шаҳодатнома дар 
бораи бақайдгирии 
давлатӣ аз 22.08.2018, 
№3208, ба номи Маҳма-
далиев Сафархон Элму-
родович, бо суроғаи ш. 
Душанбе, н. И. Сомонӣ, 
хиёбони Рӯдакӣ 84, ҳ. 20, 
КДФ “Бақайдгирии молу 
мулки ғайриманқули ш. 
Душанбе”, аз сабаби гум 
шуданаш беэътибор до-
ниста шавад. 

    � Шиносномаи тех-
никӣ, №12987, аз 
02.04.1992, ба номи 
Назаров Сайумар Ша-
рифбекович, бо суроғаи 
ш. Душанбе, н. Сино, 
к. Тунис, бинои 9, ҳ. 63, 
аз сабаби гум шуданаш 
беэътибор дониста ша-
вад. 

    �  Дафтарчаи имтиҳо-
нот ба номи Шохалилов 
Бахтиёр Диловаршое-
вич, курси 4, гр 324, ки аз 
ҷониби ДАТ ба номи Ш. 
Шоҳтемур дода шудааст, 
аз сабаби гум шуданаш 
беэътибор дониста ша-
вад. 

    � Дастгоҳи хазинавӣ 
(кассовый аппарат)-и 
ҶДММ "Шукрона 2013", 
РМА: 070015039, бинобар 
сабаби гум шуданаш беэ-
ътибор дониста шавад.

    � Шаҳодатнома ва иқти-
боси ҶДММ «Неъматулло 
2000», РЯМ: 3310009689, 
ки Нозироти андоз дар н. 
Ҷ. Балхӣ додааст, бино-
бар гум шуданаш беэъти-
бор дониста шавад. 

    � Дафтари ҳавлӣ ба 
номи Заурбекова Малика, 
бо суроғаи ш. Душанбе, н. 
Фирдавсӣ, к. Н. Қарабоев, 
хонаи 92/2, ҳ. 23, бо саба-
би гум шуданаш беэъти-
бор дониста шавад. 

    �  Патенти соҳибко-
ри инфиродӣ ба номи 
Нусратулло Хайдаров 
Асадхонович, РЯМ: 
3330020852, ки онро Но-
зироти андоз дар н. Ҷ. 
Балхӣ додааст, бо саба-
би гум шуданаш беэъти-
бор дониста шавад. 

    � Аттестати синфи 11, 
Т-АТУ №1362378, ба номи 
Шарипова Гесу Парвизов-
на, ки санаи 02.07.2025 аз 
ҷониби МДТ Гимназияи ба 
номи А. Ғуломов дар н. И. 
Сомонӣ дода шудааст, аз 
сабаби гум шуданаш беэ-
ътибор дониста шавад. 

    � Диплом таҳти №356 
ба номи Норхуҷаев До-
дохон, ки онро соли 1976 
Институти политехникии 
Тоҷикистон бо ихтисоси 
саноат ва сохтмон дода-
аст, бинобар сабаби гум 
шудан аз эътибор соқит 
дониста шавад.

БАРҲАМ МЕХӮРАД
    � ҶДММ "Ҳамроҳ 

Турсунзода", РЯМ: 
0710010373, РМА: 
070017336, ки аз 
14.01.2020 дар Нозироти 
андоз дар шаҳри Турсун-
зода ба қайд гирифта шу-
дааст, барҳам мехӯрад. 
Ҳамаи арзу шикоятҳо 
дар давоми 2 моҳ қабул 
карда мешаванд.

    � Кооперативи тиҷо-
ратии "Низом 98", 
РЯМ: 0710002728, 
РМА: 070005573, ки аз 
17.04.2010 дар Нозироти 
андоз дар шаҳри Турсун-
зода ба қайд гирифта шу-
дааст, барҳам мехӯрад. 
Ҳамаи арзу шикоятҳо 
дар давоми 2 моҳ қабул 
карда мешаванд.

    � Кооперативи тиҷо-
ратии "Туйчи Ҳатамов", 
РЯМ: 0710002966, 
РМА: 070002391, ки аз 
18.04.2010 дар Нозироти 
андоз дар шаҳри Турсун-
зода ба қайд гирифта шу-
дааст, барҳам мехӯрад. 
Ҳамаи арзу шикоятҳо 
дар давоми 2 моҳ қабул 
карда мешаванд.

РЕЗААХБОР

Аз 21-уми апрел дар Саняи 
Чин 6-умин Бозињои соњилии 
Осиё оѓоз шуд, ки то 30-юми 
апрел идома мекунад. Тољики-
стонро дар мусобиќа 10 варзиш-
гар - Салим Саидалиев, Фирўза 
Ќосимбоева, Њасан Боймуро-
дов, Алиљон Бобомуродов, Мањ-
мудљон Назризода, Комил Бой-
муродов, Рамшед Абдуллоев, 
Алиризо Бањромов, Њаќназар 
Назаров ва Дадахон Ќурбонали-
ев дар варзиши соњилї, гўшти-
ни соњилї ва љиу-љитсу намоян-
дагї мекунанд. Парчамбардори 
Тољикистон Њаќназар Назаров 
интихоб шудааст.

***
Ќуръакашии даври нињоии 

Љоми Осиё-2027, ки 9-уми май 
дар Риёз, Арабистони Саудї 
баргузор мешавад, њарифо-
ни дастаи мунтахаби футболи 
Тољикистонро маълум мекунад. 
Дар ќуръакашї дастаи Тољики-
стон дар сабади 3 љой мегирад 
ва дар даври гурўњї бо дастањои 
Бањрайн, Тайланд, Чин, Фала-
стин ва Ветнам рў ба рў нахоњад 
шуд. 24 даста ба шаш гурўњи 
иборат аз чордастаї људо меша-
ванд. Даври нињої аз 7-уми ян-
вар то 5-уми феврали соли 2027 
дар Арабистони Саудї баргузор 
мешавад.

***
Аз 11 то 18-уми апрел дар 

Душанбе мусобиќаи байналми-
лалии теннис байни наврасону 
љавонон бахшида ба Рўзи пой-
тахт ва 35-солагии Истиќлоли 
давлатї баргузор шуд. Иван 
Чернишов (Беларус) ва Со-
мон Амонов (Тољикистон) дар 
байни писарон, Шањзода Ор-
тиќбоева (Ӯзбекистон) ва Яна 
Скоробогатова (Русия) байни 
духтарон ѓолиб омаданд.

***
Бахшида ба Рўзи пойтахти 

Тољикистон 16-умин ниммара-
фони байналмилалии Душанбе 
баргузор шуд. Имсол варзиш-
гарон аз беш аз 20 кишвар дар 
ин чорабинї ширкат варзиданд. 
Ѓолиби ниммарафони соли 
2026 Нурсултон Кенешбеков 
(Ќирѓизистон) дар байни мар-
дон ва Дема Айелу Лема аз Эфи-
опия дар байни занон шуданд. 
Масофа 21 километру 97,5 метр 
ва љоиза барои љойи якум 33250 
сомонї буд.

Даври панљуми Лигаи олии 
Чемпионати футболи Тољи-
кистон яке аз даврњои пур аз 
эњсос аз аввали мавсим буд. 
Натиљањо дар ваќти иловагї 
муайян шуданд, пешсафон 
имтиёзњоро аз даст доданд 
ва маќоми аввал дар љадвал 
таѓйир ёфт.

Назаррастарин њодисаи 
давр пирўзии КМВА бо њи-
соби 2:0 бар «Эсхата» буд. Ин 
ѓалаба ба даста имкон дод, ки 
имтиёзашро ба 10 расонад ва 
яке аз пешсафони лига ша-
вад. «Вахш» дар ин давр «Сар-
дор»-ро бо њисоби 3:1 маѓлуб 
кард ва бо суръати баланд пеш 
меравад. Дастаи шањри Бохтар 
мисли КМВА 10 имтиёз дорад, 
аммо аз рўйи натиљањои дигар 
аз дастаи шањри Душанбе пеш 
гузаштааст ва дар садри љавдал 
аст.

Дастањои талабгори унво-
ни чемпионї имтиёзњоро аз 
даст доданд. «Истиќлол» бо 
«Њосилот» бо њисоби 1:1 му-

совї кард. Голи љавобии «Њо-
силот» дар даќиќаи 90+5 зада 
шуд. Дар њамин њол, «Хуљанд» 

натавонист аз хати дифои 
«Регар-ТадАЗ» гузарад ва бо 
њисоби 0:0 ќаноат кард. Бозї 

эњтиёткорона буд ва лањзањои 
хатарноки кам дошт.

«Равшан» дар мењмонї 
пирўзии муњимро бар «Пар-
воз» бо њисоби 1:0 ба даст 
овард. Ин чорумин шикасти 
«Парвоз» дар панљ давр аст 
ва даста айни замон ба асо-
ситарин аутсайдери мавсим 
монанд аст.

Бозии љолибтарин байни 
«Барќчї» ва «Истаравшан» 
баргузор шуд, ки бо њисоби 
2:1 ба охир расид. Дар аввал 
мењмонон пешсаф буданд, 
аммо соњибони майдон дар 
даќиќањои иловагї ду гол за-
данд ва пирўз шуданд.

Даври панљум нињоят ни-
шон дод, ки чемпионат хе-
ле раќобатпазир хоњад буд. 
Пешсафї возењ нест, дастањои 
талабгори чемпионї имти-
ёзњоро аз даст медињанд ва на-
тиљаи нињоии бозињо бештар 
дар даќиќањои охир маълум 
мешаванд. 

Аз 16 то 18-уми апрел дар 
шањри Ордоси Љумњурии Мар-
думии Чин Чемпионати људои 
Осиё бо ширкати 197 људокор 
аз 19 кишвари ќора баргузор 
шуд, ки пањлавонони тољик 
низ иштирок карданд ва на-
тиљањои наззаррасро соњиб 
шуданд.

Тољикистонро 13 људокор 
дар ин мусобиќа муаррифї 
карда, ба гирифтани 5 нишон 
шарафёб шуданд. Эмомалї Ну-
ралї (-66 кг) дар набарди нињої 
бо њамватани худ Обид Љебов 
ба майдон баромад ва пирўз 
шуд. Ў ба Тољикистон нишони 
тило ва Љебов нишони нуќра 
оварданд. Нишони тилои ди-
гарро Муњиддин Асадуллоев 
дар вазни -73 кг соњиб шуд. Ў 
дар охир бар Мањмадбек Мањ-
мадбекови тољик, ки Аморати 

Арабро намояндагї мекард, ѓо-
либ омад. Як нишони нуќраи 
дигарро Сомон Мањмадбеков 
дар вазни -81 кг соњиб шуд. 
Мадина Ќурбонзода (-52 кг) 
соњиби нишони биринљї шуд, 
ки ин аввалин нишон аз Чем-
пионати Осиё барои занњои 
људокори тољик аст. Абдуллои 

Ориф (73 кг), Бењрўзи Хољазода 
(81 кг), Муњаммадљон Абдуља-
лилзода (-90кг) ваЉањонгир 
Маљидов (-100кг) то даврњои 
тасаллобахш рафтанд ва зинаи 
панљумро соњиб шуданд. Мењр-
зод Суфиев (60 кг) ва Виктория 
Киселёва (+78 кг) бо љойи 7-ум 
ќаноат карданд. Ахлия Муъми-

нова (48 кг) ва Александра Кан 
(57 кг) аз даври аввал ноком 
шуданд. Њамин тавр, дастаи 
мунтахаби Тољикистон бо 5 ни-
шон зинаи дуюмро аз худ кард.

Њамчунин, дар рўзи охири 
мусобиќа раќобатњои њайати 
даставї баргузор шуданд. Тими 
људои Тољикистон дар раќоба-
ти аввал аз дастаи Ќирѓизистон 
маѓлуб шуд. Дастаи Муѓули-
стон аввал, Ќазоќистон дуюм 
ва Куриёи Љанубї бо Ќирѓи-
зистон сеюм шуданд.

Барои њавасмандї аз љони-
би раиси Федератсияи људои 
Тољикистон Исмоил Мањмад-
зоир ба њар кадом љоизадори 
Чемпионати Осиё-2026 ба ма-
блағи 100 000 сомонї љоизаи 
пулї туњфа карда шуд.

Марњилаи аввали Љоми 
љањонии бокс 20-уми апрел 
оѓоз шуда, то 26-уми апрел 
дар шањри Фос-ду-Игуасу 
Бразилия идома меёбад. 
Мусобиќа тањти сарпарастии 
World Boxing баргузор меша-
вад, ки дар он 400 муштзан 
аз 54 кишвари љањон иштирок 
доранд.

Њайати мунтахаби бокси 
Тољикистонро Мењрољ Су-
фиљонов (55 кг), Дамир Муй-
балихонов (60 кг), Муродљон 
Ашуралиев (70 кг) ва Рамоил 
Ќурбонов (80 кг) намояндагї 
мекунанд. Њайатро мураббї 
Асомиддин Бурњонов роњбарї 
мекунад.

Дар рўзи якум Дамир Муй-

балихонов дар вазни 60 кг дар 
даври аввал бо намояндаи 
Маљористон Андрей Вален-
тин Гавае ќувваозмої кард, ки 
бо ќарори људогонаи доварон 

пирўзї бо њисоби 4:1 ба Андрей 
Валентин Гавае дода шуд. 

Муродљон Ашуралиев дар 
вазни 70 кг дар даври аввал бо 
намояндаи Маљористон Дани-

ел Адриан нерў санљид ва бо 
ќарори якдилонаи доварон бо 
њисоби 5:0 пирўз шуд. 

Марњилаи дуюми мусобиќа 
моњи июн дар Чин баргузор 
мешавад ва пас аз он њашт 
муштзани бењтарин дар њар 
як вазн ба силсилаи нињої, 
ки моњи ноябр дар Тошкан-
ди Ўзбекистон ба наќша ги-
рифта шудааст, роњ меёбанд. 
Бар асоси натиљањои њар се 
марњила рейтинги љањонии 
бокс муќаррар карда мешавад. 
Интизор меравад, ки ин рей-
тинг дар раванди интихобии 
олимпї барои Бозињои олим-
пии соли 2028 наќши муњим 
хоњад дошт.

ЉУДО

БОКС

ФУТБОЛ ПЕШСАФОНИ НАВ ДАР ЛИГАИ ОЛИИ 
ЧЕМПИОНАТИ ТОЉИКИСТОН

ШИРКАТИ МУШТЗАНЊОИ ТОЉИК ДАР
МАРЊИЛАИ АВВАЛИ ЉОМИ ЉАЊОН

КОМЁБИЊОИ БЕНАЗИРИ ЉУДОКОРОНИ
ТОЉИК ДАР ЧЕМПИОНАТИ ОСИЁ

Сканворд

ТАКСӢ

Модар аз духтараш мепурсад:
- Ту дина шаб ба хона бо мошини кӣ омадӣ?
Духтар:
- Бо таксӣ.
Модар:
- Чаро ронандаи таксӣ туро дар назди подездамон 

бӯса кард?
Духтар:
- Ин навъи хизматрасонии муосир аст, тарофаи ком-

форт-плюс.

ИМКОНИЯТ 

Мардеро ҳангоми аз бонк дуздӣ карданаш дастгир 
карда, мепурсанд:

- Чаро даст ба дуздӣ задӣ?
Мард мегӯяд:
- Аз назди бонк мегузаштам, ки назарам ба на-

виштаҷоти “Имкониятро аз даст надеҳ” афтод.

МАХФӢ 

Марде зани фарбеҳеро ба оғӯш гирифта, мепурсад:
- Насибахон, вазни шумо чӣ қадар аст?
Зан бо ноз:
- Ин махфӣ аст...
Мард мегӯяд:
- Ақаллан се рақами аввалашро гап занед...

ТУҲФА 

Мард аз зани дӯстдоштааш мепурсад:
- Ба ту чӣ туҳфа кунам?
Зан дар ҷавоб:
- Намедонам, ба ман ҳар гуна пулҳо маъқуланд.

НУСХАБАРДОРӢ 

Хушдоман аз келин мепурсад:
- Барои чӣ набераам ба писари ман монанд нест?
Келин мегӯяд:
- Хола мебахшед, ман асбоби нусхабардорӣ надорам.

ТУҲФА

Ҷарроҳи ҷавонро баъди ду маротиба бебарор анҷом 
ёфтани ҷарроҳияш мудири шуъба даъват карда, мепур-
сад:

- Гӯш кун, Аброров, ту дипломро харидаӣ чӣ?
Ҷарроҳ дар ҷавоб:
- Хафа мекунед, духтур, барои чӣ дипломро мехари-

даам? Онро ба ман дар зодрӯзам туҳфа карданд!

ХОБИ БАРОҲАТ

Се сабабе, ки хоби бароҳатро 
халалдор мекунанд:

1. Равшанӣ;
2. Номуносибии ҷойи хоб;
3. Ғавғои ҳамкорон...

20 СОЛИ ХУШБАХТӢ 

- Ман ва занам давоми бист 
сол хушбахтона зиндагӣ мекар-
дем.

- Хайр, баъд чӣ шуд?
- Баъд мо бо ҳам вохӯрдем...

МАҲАЛИ КОР

Имрӯз саросема аз хоб бедор 
шуда, бо таассуф аз дил гузарони-
дам, ки ба кор дер мондам. Вақте 
чашмонамро молида, ба атроф 
нигаристам, ором шудам. Охир, 
ман дар корам...

ХОҲИШ

- Эҳҳ, боз мехоҳам ба Париж 
равам.

- Ягон бор он ҷо будед?
- Не, чанд бор ҳамин хел хоста 

будам...

ОЛИҶАНОБ

- Чӣ ҳол дорӣ, дугона? Чӣ ха-
барҳои нав?

- Ҳама хуб, дугона. Дӯстписа-
рам ба ман ваъда кард, ки бароям 
“Айфон”-и нав мехарад.

- Олиҷаноб.
- Боз гуфт, ки ангуштариву 

ҳалқа ва гарданбанди тило ме-
гирад.

- Олиҷаноб.
- Ба наздикӣ бояд ба Дубай ба 

тамошо равем.
- Олиҷаноб.
- Хайр, ту чӣ навигарӣ дорӣ?
- Ман як курси маданияти су-

хангӯйӣ хонда истодаам. Маса-
лан, ба ҷойи “Рӯта сиёҳ накун” 
мегӯем: “Олиҷаноб!”.

ВАМПИР

Мегӯянд, ки агар одамро вам-
пир газад, вампир мешудааст.

Гоҳо чунин менамояд, ки баъ-
зе касонро хар газидааст.

ВАЛЕТ

- Писари хуб, ту ҳисобро ме-
донӣ?

- Медонам, муаллим.
- Аз куҷо ёд гирифтӣ, ҳол он 

ки, нав синфи якум омадӣ?
- Падарам ёд дод.
- Бисёр хуб. Ку бигӯ, баъди се 

чанд аст?
- Чор.
- Офарин. Баъди ҳашт чӣ?
- Нуҳ.
- Қанд зан. Ташаккури маро 

ба падарат расон. Хайр, баъди даҳ 
чӣ?

- Валет...

Х. БАСРИДДИНОВ

ЭЙНШТЕЙНИ ОЯНДА

Мегӯянд, ки хонаи олимону хирадмандон 
ҳамеша бетартиб аст: китобу дафтар як сӯ, да-
воту қалам як сӯ, сарулибос як сӯ. 

Гоҳо назарам ба ҳуҷраи писарам афтода, аз 
ифтихор сарам ба осмон мерасад. Худо хоҳад, 
Эйнштейнро калон карда истодаам...


